
4Dukagjin dashnia jeme! 
Dukagjin deli zot vetit!
Dukagjin të erdhi dita / N’kam po çohen djem e çika / N’kam po çohen gra e 

burra / Me çdo çmim me u ba rruga.

PAPA KLEMENTI 
(ALBANI)  PO VJEN NË 

SHQIPËRI NGA ILIR BIGA
 Në antologjinë  Papnore, Gjon Françesk 

Albani  shëmbëllen si   dritë e pa praruar,    
me  rendin  e Papëve  më  të mëdhenj,  që 
kanë drejtuar  Selinë e Shenjtë.

Pati lindur  më 23 korrik 1649 në Ur-
bino të Italisë. Kreu një arsim solid, duke 
marrë formim të gjithanshëm  kulturor, te-
ologjik dhe filozofik. Pasi veshi veladonin 
e shenjte  punoi  me shkathtësi  e devocion 
falë talentit dhe dhuntive të veçanta ngjiti  
shumë shpejt  shkallët e karrierës kishtare: 
Së pari, në detyrën e Sekretarit të kan

Dita Botërore e Gjuhës Amtare
Dita Botërore e Gjuhës së Nënës (Amtare) është data 

21 shkurt 2022.
 - GËZUAR FESTËN E GJUHËS AMTARE SHQIPE!
GJUHA SHQIPE E VJETËR  VLERË BOTËRORE- 

E CILA DUHET TË JETË VLERË E UNESCO-s, PËR 
KËTO ARSYE:

1. Gjuha jonë, është në 3-4 gjuhet më të vjetra në botë. 
2. Gjuha Shqipe, është pasardhëse e gjuhës pellazgo-Ilire 
3. Gjuha Shqipe, është folur nga Homeri dhe për-

dorur edhe te Iliada.
4. Gjuha Shqipe ka pasur përhapje të madhe gjeo-

grafike ndërkontinentale. 
Gjuha është një mjet komunikimi e shprehëse. ...5

Bashkëbisedim retrospektivë, 
me Papa Gjon Palin e Dytë

Nga Jas Gavronksi Po ribotojmë bashkëbisedimin e Papa Gjon Palit të Dytë dhënë 
gazetarit të shquar polka, Jas Gavronksi mbi idetë, analizat e vizionet e tij për Luftën e 
Paqen, Bashkimin Evropian, Kapitalizmin, Komunizmin, Rrugën e Tretë si alternativë 
e zhvillimit të Shoqërisë Njerëzore e të tjera. Shpresoj, që ky bashkëbisedim  të konsid-
erohet i dobishëm dhe me interes, edhe tani pas  afër një çerek shekulli, veçanërisht në 
situatën dhe rrethanat e reja sfiduese të krijuara pas largimit të Britanisë së Madhe nga 
Unioni Evropian, për opinionin publik, lexuesit dhe dashamirësit e shumtë të gazetës 
“DUKAGJINI”, në Shqipëri e kudo në Botë. 

6

Frederik Rreshpja, Mjeshtëri i Madh
Rreshpja, liriku më i shquar i poezisë sonë, ku realja dhe surealja janë në raporte të 

harmonishme estetike. Frederik Rreshpja, lindur me 19 korrik 1940, në Shkodër, me 
origjine nga fshati Plan, i  krahinës se Pultit, zone e Dukagjinit, vdekur me  17 shkurt 
2006. Ai ishte poet lirik, eseist, publicist dhe botues. Penda e tij është ndër më përfaqë-
sueset të vargut shqip. 9
Fisniku i Dukagjinit, Tomë Zef Fusha
Kush ishte Tomë Zef Fusha?
Tomë Zef Fusha, lindi më 13 prill 1942, në fshatin Ndreaj, të krahinës së Shoshit, i 

biri i Zefit e Shkurtes dhe u nda nga jeta më 5 tetor 2007. 
Tomë Zefi lindi në kullën e Bajraktarit të Shoshit, djali i dytë i rrallës së Zef Deli 

Marashit. Tomë Zefi ishte stërnipi i Marash Kolës, i cili ka marrë pjesë në Lidhjen e 
Prizrenit, dhe nipi i Deli Marashit, i cili i priu Shoshit në luftën kundër Dergut Pashës 
në Qafë të Agrit. Ku asht edhe kënga e vjetër: 

“Dergut Pasha merr dylbit /  Qafës Agrit ja lshon sytë /  Kenka mbush Bjeshka djelmni 
/ Deli Marashi tuj pri.” 10

Dukagjin të erdhi dita
N’kam po çohen djem e çika
N’kam po çohen gra e burra
Me çdo çmim me u ba rruga.

Ngjarja më e rëndësishme në 30 vite për 
zonën e Dukagjinit. Mbështetje maksi-
male në  çdo formë  të  mundshme. “Unë 
jam gati, t’ gjithë jemi gati, me 20 Shkurt 
është dita e Dukagjinit.    I lumtur që  er-
dhi kjo ditë, i lumtur që dukagjinasit po 
behën bashkë, për të mirën e vendlindjes 
tonë të shtrenjte!”

NJOFTIMI TELEVIZIV: 
RRUGA E DUKAGJINIT
Mijëra jetë njerëzish ende sot e kësaj 

dite janë në rrezik! Rruga e Dukagjinit 
tash 30 vite në Mëshirë të fatit, ku dhjetëra 
gra e burra humben jetën në aksidente 
rrugore dhe mbi 200 të tjerë të plagosur 
e gjymtuar.

Qeveria duhet të vendosë dhe t’i japë 
një zgjidhje përfundimtare Rrugës së Du-
kagjinit.

Rruga e Dukagjinit hap perspektiven 
e zhvillimit të një zonë me potencial të 
veçanta natyror, kulturore dhe historike, 
mundësi e madhe kjo për banoret e Du-
kagjinit dhe Shkodrës.

“Në e duam Rrugën e Dukagjinit!”, e 
duam në gjurmën ekzistuese, në atë gjur-
më që lidhë 30 fshatrat ndër me piktores-
ket në Evropë.

Kjo ishte thirrja e mbi dy mijë pro-
testuesve kryesisht banorë të Dukagjinit, 
që u bashkuan me. 20 Shkurt 2023, pa 
dallime politike. Në një protestën paqë-
sore para institucioneve të Bashkisë dhe 
Prefekturës Shkodër, për    të kërkuar 
“RRUGËN E DUKAGJINIT.”

Protesta filloi me një minutë heshtje 
dhe mbas një marshimi në qendër të 
qytetit u mbyll përball shtatores së Shenj-
tores Nanë Tereza, me ndezje qirinjsh dhe 
nën lutjen “JEPJAU ZOT PUSHIMIN E 
PASOSUN!” për shpirtrat e viktimave të 
aksidental e humbur jetën në rrugën e 
Dukagjinit. 

Protesta u shoqërua me thirrje dhe pa-
rulla të shumta për rrugën Prekal-Kire-
Shosh- Shalë, u valëvit Flamuri Kom-
bëtarë dhe u dha deklarata për mediat si 
vijon:

 
KOMUNIKATË PËR SHTYP
Rruga e Dukagjinit!
Të dashur qytetarë të Shkodrës!
Të nderuar prijës fetar; autoritete ci-

vile dhe ushtarake që ndodheni në mesin 
tonë, shpresojmë, të zhveshur nga petkat e 
përkatësisë politike!

Të nderuara media të ndryshme kom-
bëtare dhe lokale!

 Sot, në këtë manifestim të harmonizuar 
në mënyrë vëllazërore dhe me integritet 
të pastër shpirtëror dhe mendimesh, 
pa asnjë lloj ngjyrimi politik, nuk jemi 
mbledhur për të paraqitur resurset e 
shumta natyrore që ofron krahina e 
Dukagjinit, as për të bërë konferenca 
shkencore me natyrë informuese për 
antropologjinë kulturore dhe për 
dimensionet e ndryshme etnografike dhe 
etnologjike.

Sot jemi mbledhur për të kërkuar nga 
strukturat e qeverisë qendrore dhe lo-
kale që të marrin masat e nevojshme për 
ndërtimin dhe asfaltimin e rrugës së Du-
kagjinit.

Dëshirojmë t’ju shprehim mirën-
johjen tonë për pjesëmarrjen tuaj në 
mbështetje të këtij manifestimi paqësor, 
dhe të paraqesim objektivat e protestës 
sonë të ngritur mbi liritë dhe drejtat kush-
tetuese, qofshin ato natyrore apo juridike, 

të sanksionuara në kushtetutën e vendit 
si dhe në konventa dhe marrëveshje të 
tjera ndërkombëtare ku ne aderojmë. Dhe 
konkretisht duhet të nënvizojmë këtu të 
drejtat themelore kushtetuese, siç janë: e 

drejta e jetës, e drejta e lëvizjes, e drejta e 
përfaqësimit, e drejta përfitimit të shërbi-
meve të barabarta, e të tjera. 

Rruga e Dukagjinit, siç është etiket-
uar kohët e fundit nga mediat: Rruga e 
“Frikës”, është shkaktare e shumë ngjar-

jeve tragjike të përjetuara këto vitet e fun-
dit për shkak të aksit rrugor që përshkon 
krejt zonën  homonime në lindje të Shko-
drës, në drejtim te alpeve, totalisht jashtë 
kushteve teknike të çdo rruge urbanë. 

Është dhimbshme ta shikosh 
karregjatën e mbushur plot me pllaka 
përkujtimore, qirinj dhe simbole të 
tjera që i përkasin nekrologjisë dhe jo 
të drejtës së jetës, si një nga pasuritë me 
të çmueshme të mbrojtur me ligj, dhe 
e nënvizuar me forcë në Deklaratën 
Universale të të Drejtave të Njeriut,

  Edhe pse thirrjet dhe kërkesat tona 
kanë qenë të vijueshme, qoftë me kërkesa 
zyrtare apo kronikave televizive, deri sot 
kanë qenë pa asnjë rezultat konkret.

Për këtë arsye, sot edhe në Ditën 
Ndërkombëtare të Drejtësisë Sociale, po-
pulli i Dukagjinit.

Kërkon:
1-Të merren masat e nevojshme për 

ndërtimin dhe asfaltimin segmentit rru-
gor që lidhe Njësitë Administrative të Pul-
tit, Shoshit e Shalës, duke filluar nga fshati 
Prekal, në përputhje me normat e  mirat-
uara nga Autoriteti Rrugor Shqiptar.

2-Të filloj mirëmbajtja e rrugës 
ekzistuese derisa të nisin punimet për 
Rrugën e Re.

3-Të informohemi mbi të vërtetën 
rreth projektit, nëse ka pasur një të tillë në 
30 vitet e fundit, fondin si dhe të dhëna 
teknike dhe inxhinierike, që lidhen me 
Rrugën e Dukagjinit, bazuar në ligjin 
nr.119, për të Drejtën e Informimit ku 
theksohet se: “çdo person gëzon të drejtën 
e njohjes me informacionin publik”

 
Po e mbyllim këtë deklarate duke 

parafrazuar fjalët e shkrimtarit Ernest 
Koliqi në tregimin “Përru i Dukagjinit”: 
“Nuk e dijmë na të gjithë se përtej atyne 
ledheve kalaje së gjallë, ruhen e pruhen te-
pricat e Ilyrís? Po atëherë pse nuk ngjitemi 
deri atjè për me i a zbulue rrajët qênjes 
s’onë kombtare, për me i a hulumtue thar-
met brumit me të cilin jemi ngjeshun?”

Me bindjen e plotë që kërkesa jonë do 
të merret në konsideratë dhe që së shpe-
jti do të kemi një rezultat konkret pozitiv, 
shprehim mirënjohjen tonë të thellë për të 
gjitha institucionet shtetërore, qendrore 
dhe lokale.

Me respekt, bashkësia Dukagjinas!
 
 Në përgjigje te protestës se popullit te 

Dukagjinit dolën me deklarata në media 
Bashkia Shkodër dhe deputeti i Shkodrës 
Benët Beci. Në të dyja deklaratat u për-
shëndet protesta, si një proteste e drejte, 
dhe shprehen qëndrimin e tyre duke e 
konsideruar rrugën e Dukagjinit si një 
segment me prioritet të jashtëzakonshëm 
për zhvillim.

Kjo proteste filloi si një nisme e ndër-
marr nga rinia e Dukagjinit, që përmes 
rrjeteve social bënë thirrje për protestë. 
Në kohë rekord thirrja u përqafu nga 
shoqata, biznese, intelektual dhe individë 
përfaqësues të zonës se Dukagjinit.

 

Dukagjin dashnia jeme! Dukagjin deli zot vetit!

Gjendja e rrugës

Komisioni i orgaizimit e drejtimit të protestës

Grupi organizativ “Dukagjini kërkon 
Rrugën”

 
Koordinatoret teknik:
1. Mark Rupa
2. Prele Milani
3. Gjin Markaj
4. Luigj Mila

Koordinator Juridik
1.	Anton Kosteri

Koordinatoret për mediat e shkruara 
dhe vizive:

1. Roza Pjetri
2. Klod Zhivani
3. Kozeta Bruçi
4. Terenc Pepa

Koordinatoret për Biznesin
1.Gjon Martin Gila
2.Ndue Ftoni
3. Gjergj Ndreke Luca

Koordinatoret për shoqërinë civile
1. Ndue Sanaj
2. Lulash Brigja

Koordinatoret për diasporën:
1. Dede Prendaj
2. Gjergj Temeli

Koordinator për mediat sociale:
Dukagjin Deli Zot Vetit
 
Grupi drejtues i tubimit
1. Zef Sokoli
2. Ndue Sanaj
3. Gjon Vojvoda
4. Gege Zef Fusha
5. Leke Zogu

6. Nikolle Avdia
7. Luigj Mila
8. Pal Shkambi
9. Agim Dardha,
10. Agron Hasanaj
11. Ndoc Ashta
12. Pal Zef Pjetri
13. Fran Kodra
14. Fran Sukani
15. Lin Zorgji
16. Mark Prroni
17. Kole Kodrari
18. Tonin Mani
19. Kole Sukullari
20. Gjon Rrasari
21. Ndue Fiku
22. Fran Marashi
23. Lulash Deda
24. Mirash Zefi
25. Pal Raka

Falënderimet janë të shumta:
Falënderojmë Zotin dhe i lutemi që kjo 

Kauzë të vazhdojë me sukses!
Falënderojmë të gjithë organizatorët 

dhe pjesëmarrësit për mbështetjen dhe 
kulturën që manifestuan! Falënderojmë të 
gjithë miqtë e dashamirët të Dukagjinit, 
që morën pjesë dhe na mbështeten më 
mesazhet e tyre anë e mbanë botës!

Falënderojmë të gjitha mediat e shk-
ruara dhe vizive, që vite ma radhë duke 
sakrifikuar edhe jetën, kanë qenë zëri i 
vetëm për Rrugën e Dukagjinit! 

I falënderojmë që në kohë rekord dhe 
pa shpërblim, transmetuan Siglën e pro-
testës, protestën dhe ftesat e organizator-
eve në emisione të ndryshme të tyre.

GRUPI KOORDINATOR

PROBLEMATIKË

 Në antologjinë  Papnore, Gjon 
Françesk Albani  shëmbëllen si   dritë e 
pa praruar,    me  rendin  e Papëve  më  
të mëdhenj,  që kanë drejtuar  Selinë e 
Shenjtë.

Pati lindur  më 23 korrik 1649 në Ur-
bino të Italisë. Kreu një arsim solid, duke 
marrë formim të gjithanshëm  kulturor, te-
ologjik dhe filozofik. Pasi veshi veladonin 
e shenjte  punoi  me shkathtësi  e devocion 
falë talentit dhe dhuntive të veçanta ngjiti  
shumë shpejt  shkallët e karrierës kishtare: 
Së pari, në detyrën e Sekretarit të kanoni-
këve (1687), më pas ne detyrën e Kardi-
nalit (1690)  dhe më pas 23 nëntor 1700).  
ngjitet në maje të fronit Papnor, duke 
u bërë  261-ti, pasardhës i Shën Pjetrit,  
Udhëheqësi suprem i Vatikanit. 
Megjithatë, pati një shtegtim të vështirë 
mes stuhish   të dalldisura  nga konflikti 
i vazhdueshëm ndërmjet Francës e Per-
andorisë spanjolle, që polli rrezikun e një 
sulmi të armatosur kundër papatit. Urata 
përballoi me urtësi këtë konflikt e të tjera, 
që u krijuan pas Traktateve të Utrehtit, të 
Ratsadit e të Badenit (1712- 1714), që u 
caktuan normat për ndarjen e Evropës. 
Më pas iu desh të përballonte një rrezik 
tjetër: atë të pushtimit turk. Papa Kl-
ementit XI- Albani, përmendet  dhe nji-
het  për “origjinën e tij shqiptare, ndoshta 
nga ky shkak që një motiv plus   për ndi-
hmesën  në mbajtjen e    Kuvendi të Ar-
bërit, me 1703, ndonëse  se ka pasur  edhe 
plot merita të tjera për çështjen shqiptare. 
Ndjenja e fortë e  origjinës Shqiptare e 
Papës Klementi XI -Albani u shfaq edhe 
në çastin kur u zgjodh Pape. Mbas emrit 
Papnor, ai vendosi dhe mbiemrin e vet Al-
bani, për tu dalluar përpara botes, se është 
shqiptar, gjë që defakto rrezon  ndonjë zë 
mohues të këtij fakti. 

Papa,  me origjinë shqiptare, Klemen-
tit XI  luftoi me mish e me shpirt për të 
bashkuar Krishterimin, dha rezultate të 
gjëra në Shqipëri ku  Kisha katolike ro-
make dhe ajo ortodokse bashkëjetuan për 

një periudhë. 
PAPA KLEMETI  DHE KUVENDI I 

ARBRIT,   1703 
Klementi XI, u interesua shumë për ril-

indjen politike dhe fetare të atdheut të vet. 
I përket asaj periudhe mbajtja e “Këshillit 
fetar të parë kombëtar shqiptar” (1703), 
i cili shënoi ndryshimet rrënjë-
sore në linjën e veprimit të klerit 
për çështjet dogmatike, morale, 
kanunore dhe ipeshkvnore. Në vi-
tin 1701, Papa Klementi themeloi 
për shqiptarët e Italisë një kolegj 
në San Dimitria Korone. 

Në shekullin XVII arbërorët 
përjetonin  një përhapje të 
jashtëzakonshme të Islamit, i cili 
në Arbërinë e mesme dhe atë 
veriore kishte arrite në përmasën 
e 50% të popullatës, që kishin 
braktisë besimin katolik e duke 
kaluar në besimin islam. Procesi 
i rrënimit dhe tkurrjes së katoli-
cizmit, në Gegëri, (fjala është 
edhe për Maqedoninë e sotme)  si 
rrjedhojë e përparimit të procesit 
të islamizimit dhe ortodoksisë sl-
lave, manifestohej gjithashtu edhe 
në pakësimin e numrit të dio-
qezave dhe të famullive, sidomos 
në kryedioqezën e Tivarit dhe 
atë të Shkupit. Në këtë drejtim, 
relacionet e Imzot Pjeter Bog-
danit, (1656-1877) nga gjysma e 
shekullit  XVII e në vijim, flasin 
për braktisje masive të fesë katolike dhe 
përqafim të islamit dhe ortodoksisë sllave 
në Kryedioqezën e Tivarit dhe të Shkupit, 
dhe ku në vitin 1665, në Kryedioqezën e 
Tivarit numëroheshin vetëm 2 400 besim-
tarë, ndërsa në qytetin e Tivarit nuk kishte 
asnjë familje katolike. 1

Shqipëria në atë periudhe vuante më 
tepër se askush  nën thundrën e sundimit 

1 NIKË DOM UKGJINI, Kisha Katolike në 
trevat shqiptare, Qendra botuese, Shoqata e 
Jezuiteve, Tiranë, Enti botues, Gjergj Fishta, 
Lezhë, 2016, f. 113.

osman. e harruar dhe e braktisur nga 
Evropa, e cila dikur e shihte me simpati  
për luftërat që pati bërë nën udhëheqjen 
e Gjergj Kastriotit, që luftoi për 25 vjet 
rresht për mbrojtjen e krishterimit dhe 
qytetërimit evropian. Në ketë rënie  të 
lire duhej  një frymëzim dhe   përpjekje  

për ekzistencë.  Ne strumbullarin e këtyre 
reve të errëta shtëllungore  ndriti një rreze 
shprese veguese.  Gjon Francesk Albani 
tre vjet pasi u zgjodh Papë, urdhëroi që të 
mblidhej koncili i dheut të Arbrit.

Thirrja  tashme e mbetur proverbiale në 
histori  ishte : ...”Mos braktisni vëllezërit 
tuaj që u kthyen në myslimanë. zoti është 
një”... Më qëllim që të shpëtonte besim-
taret e vet nga rreziku i mëtejshëm të 
mohimit të fesë katolike dhe problemit të 
kriptokatolicizmit, si rrjedhojë e pushtim-

it të egër osman. Kuvendi mbare arbëror 
u mbajt në fshatin Mërqi, të Lezhës, në vi-
tin 1703. Kuvendi në fjalë i kryesuar nga 
delegati papnore Vincenc Zmajeviq dhe 
prelatët me të lartë arbër vendosi, si një 
vetëmbrojte kombëtare, midis të tjerash, 
që t‘i jepej fund dhe dilemave për çështjen 

e kalimit të katolikëve në islam, 
kriptokatolizimit si fenomen 
tashme i përhapur në gjitha trojet 
shqiptare dhe përdorimit sa më 
shumë i gjuhës shqipe nga mis-
ionaret që vepronin në Arbëri e 
të tjera2..

PAPË KLEMETIN  NË  
TOKËN AMË  PO E SJELL ILIR 
BIGA!

Tashmë, që luftërat e rrepta 
kanë pushuar po vjen prej tyre i pa 
lodhur, pasi  i  turren varg  e vijë 
të vjetrat mote .  Papë Klementi  
po  vjen si vezullim i një vegimi, 
atje ku lindi  arbëror e thërret. Po 
vjen mes natyrës  gëzimplote, sy 
ëmbël  e vështrim i qeshur, sheh 
malet  që ngrenë kryet përpjetë,  
kundërmon  fushat veshur me 
vello të blertë.  

Dr. Dom Nikë Ukgjini hu-
lumtuesi arkifakteve të mbuluar 
nga harresa e pret te shtegu me 
uratën: - Mirë se erdhe i bekuar  
atë!  Radhësh i bardhë  në qelën 
e Arbrit  fole e  mbroje  lirie ndër 
kohërat më  mizore. Bariu i vjetër 

fisnik,   po vjen i veshur me veladon e bi-
lurtë   skalitur nga dora e mjeshtrit Sadik 
Spahiu. Fisnik dhe me përulësi do ulet i 
qete atje në altarin e kishës përballë ode-
onit historik, ku  qene  mbledhur  gjithë  
Ipeshkvijve të tokës së arbrit, 320 vjet më 
pare. 

2 P. Vinçenc Malaj, Kuvendi i Arbënit 1703, 
Instituti Filozofisë dhe Sociologjisë, Prishtinë; 
Botimi i Dytë, “Shoqata don Gjon Buzuku”, 
Ulqin-Tuz 1999, f.112; Konferenca 
Ipeshkvore Shqiptare, Kuvendi i Ar-
benit, 1703, Tiranë-Prishtinë, 2003.

PAPA KLEMENTI (ALBANI)  PO 
VJEN NË SHQIPËRI NGA ILIR BIGA

ILir Biga, te Kisha e Shem Rrokut, në fshatin Gimaj

Shtatorja e Papë Klementit XI  
po vjen falë   kontributit të    du-
kagjino -amerikanit Ilir Biga, 

një djalë Dukagjini 26 vjeçar, drejtues i 
Shoqatës humanitare “Bajraktari”,  me 
veprimtari 10 vjeçare në diaspore.  Iliri,  
është djali i ballëdjersiturit  të pa lodhur,  
Vatë  Biga, i  thjeshte, fjalë pak  si ati  i 
fort mirë, shkolluar,  veshur me petkat e 
një  kulture të gjere perëndimore. Po aq 
atdhedashës si dera e tij  historike  e vlerë-
suar dhe kënduar si nga më   të fismet, më 
bujaret dhe flamurtare në çastet kur atd-
heut pati nevoje me i dal zot me gisht e 
mend. Kush ka qenë ka për te qanë thonë 
një proverb i vjetër.

 Ilir Biga ka mbirë përmbi një trungu 
epik,  të Kolë Marshit (Shalës), ishte një 
monument autentik i rasës iliro –arbërore 
i brumosur me virtytet  më të spikatura 
të fisit të tij. Avdi Kola brumosur  me të 
gjitha hiret e një komandanti tipik të tra-
ditës.  Gjon Kola (Xhur Kola) martiri anti 
Osman, që sfidoi legjendat. Sokol Kola,  
një nga lisat më fisnik të ashtës  burrnore 
dukagjinase, Zef Avida  besëtar sa Ago 
Ymeri. 

Ilri  sot, është nga pinjollët e ri më të 
shquar të kësaj dere. Ai , para se të sillte 
shtatoren e Papa Klementin në kishën 
e Arbrit, ka dhe një kontribut të shquar 
bamirësie  në SHBA  dhe  ne vendlind-

jen e tij. Ilir Biga dhe shoqata “Bajraktari” 
ishin iniciatorët  dhe  kontribuuesit  krye-
sore për rikonstruksionin e Kishës Shna 
Rrokut, në Gimaj.  Ishte dhe  një dore mes 
të tjerëve, për   ngritjen e Trupores së Shna 
Ndout,  në Breg Lumi. Gjithashtu finan-
coi  në ngritjen e Urës në Lagjen Xhaferaj, 
Rrugën e fshatit Vuksanaj, Urës së Telit 
në Breg Lumi (bashkë me ndihmëtar të 
tjerë). La gjurmë në   restaurimin e dy 
shtëpive banimi në Shalë, Ujësjellësit të 
Radojës, Rrugës së Gimaj- Palna e Gagut, 
Kambanës së Kishë së Gimajve, së bashku 
vëllain  Gjovalin Biga, qe bashkë punues  
në ngritjen e Urës së fshatit Lekaj.

 Ilir Biga dhe shoqata e tij “Bajraktari” 

u bënë edhe një nga bashkë financuesi për 
rikonstruksion e Kishës së Arbrit, në të 
cilën do banojë në lumnim  Papa Klemeti 
i XI-të . 

Bujaria dukagjinase rroket gryka-gry-
ka me monumentet e Mehmet Shpendit, 
Martin Camajt, Lekë Dukagjinit dhe Papa 
Klementit të XI! 

As një qeveri, as Bashkia e Shkodrës 
tash tridhjetë vjet nuk kanë ba as kaq. 

Tu rite Ndera Ilir Bigë Shala! 
T'u rritë ndera Dukagjin, djem të tillë i 

bëjnë nderë shqiptarisë!  

Prelë Milani

Dita Botërore e Gjuhës së Nënës (Am-
tare) është data 21 shkurt 2022.

 - GËZUAR FESTËN E GJUHËS AM-
TARE SHQIPE!

GJUHA SHQIPE E VJETËR  VLERË 
BOTËRORE- E CILA DUHET TË JETË 
VLERË E UNESCO-s, PËR KËTO ARSYE:

1. Gjuha jonë, është në 3-4 gjuhet më të 
vjetra në botë. 

2. Gjuha Shqipe, është pasardhëse e 
gjuhës pellazgo-Ilire 

3. Gjuha Shqipe, është folur nga Homeri 
dhe përdorur edhe te Iliada .

4. Gjuha Shqipe ka pasur përhapje të 
madhe gjeografike ndërkontinentale. 

Gjuha është një mjet komunikimi e 
shprehëse. Kjo është një instrument për 
përcjelljen e informacionit, njohurive dhe 
kulturave, e cila shërben edhe si çelësi i 
mirëkuptimit dhe pjesëmarrjes sociale. 

I. Dita Botërore e Gjuhës Amtare 
“Gjuha amtare është një gjuhë e mësuar 

nga folësi në fëmijërinë e hershme pa ud-
hëzim zyrtar. Fjala ndoshta është krijuar 
sipas modelit të latinishtes lingua materna 
(fjalë për fjalë: “gjuha nga ana e nënës”). 
... Përveç folësve amtare, nganjëherë për-
doret edhe folësi i barasvlershëm i gjuhës 
angleze, me kuptimin në anglisht se kjo 
gjuhë është mësuar që në fëmijëri të vogël. 

Gjuha amtare është gjuha e folur dhe e 
mësuar nga nëna.

1) Kjo nuk është gjithmonë e vërtetë 
në shumë shoqëri ku njerëzit flasin gjuhë 
të shumta dhe çiftet janë shpesh folës të 
përzier. Pra, mund të ndodhë që fëmi-
ja fillimisht të mësojë gjuhën e babait, 
gjyshërve ose një kujdestari tjetër, sepse 
ata janë kujdestarët kryesorë.

2) Nga analiza statistikore e UNESCO 
rezulton se, vetëm 60 përqind e popull-
sisë botërore marrin trajnimin e duhur 
në gjuhën e tyre që njerëzit e flasin dhe 
e kuptojnë, ndërsa pjesa tjetër, në masën 
40 për qind u mohohet një trajnim i tillë. 

Aktualisht funksionon shumë mirë 
edhe përdorimi i teknologjisë në mësimin 
e gjuhës dhe shumëgjuhëve . 

Dita Botërore e Gjuhës Amtare vlerë-
son rolin dhe potencialin e teknologjisë 
në avancimin e arsimit shumëgjuhësh 
dhe zhvillimin e mësimdhënies cilësore 
për të gjithë. UNESCO, UNICEF, Ban-
ka Botërore dhe OECD thekson rolin 
e teknologjisë dhe të mësuesve në pro-
movimin dhe mbështetjen e të mësuarit 
shumëgjuhësh me të gjitha palët e intere-
suara. Në kohen e pandemisë Covid-19 
shkollat në mbarë botën duhej të mb-
ylleshin dhe teknologjia përmes kanaleve 
online mundësoi vijimësinë e të mësuarit 
në shumë vende të botës. Duhet theksuar 
se vendet me të ardhura të ulëta kanë 
pasur mesatarisht 40 për qind më pak 
mundësi të ofrojnë mësim në distancë. 

Për situatën kritike të shumë gjuhëve 
indigjene (vendëse), abrogime për të mo-
bilizuar aktorë dhe burime për ruajtjen, 
rigjallërimin dhe promovimin e tyre, OKB 
shpalli vitet 2022 deri në 2032 si Dekada 
Ndërkombëtare e Indigjenëve. 

UNESCO nga viti 2003 ka pasur 
gjithashtu një rekomandim të për promov-
imin dhe përdorimin e shumëgjuhësisë.

II. Gjuha Shqipe një nga gjuhët më të 
vjetra në botë.

Mbrojtja dhe vlerësimi i shqipes si tipar 

themelor i kombit tonë, si element kulture, 
mishërues i lidhjeve të bartësve të saj me 
një̈ kulturë dhe me një̈ truall të caktuar.

Mbrojtja e gjuhës është̈ detyrë dhe 
peng nderi për çdo shqiptar. Kultura e 
gjuhës është pjesë përbërëse e kulturës 
kombëtarë shqiptare dhe ruajtja dhe 
përsosja e gjuhës standard.

“Homeri fliste shqip“, në Studimin e vitit 
1914: George Fred Williams ka shkruar: 

“Po të kthehemi në parahistori, para se 

rapsodët homerikë t’u këndonin hyjnive 
dhe heronjve mitologjikë, para se të shk-
ruhej gjuha greke, jetonte një popull i njo-
hur me emrin Pellazg. Shqiptarët janë të 
vetmit që kanë ardhur deri më sot nga kjo 
racë e fuqishme parahistorike. Vetëm vitet 
e fundit është përcaktuar se Pellazgët kanë 
qenë Ilirët e lashtë… Këta Ilirët kaluan 
edhe në Itali me emrin Toskë, siç quhen 
ende edhe në Shqipëri, ndërsa në Itali kanë 
mbetur si Toskë, toskane, etruskë. Shqipja 
ka qenë gjuha e vërtetë e Homerit, sepse 
grekët e kanë huazuar nga rapsodët Pel-
lazge eposin e tyre të shquar… Shqipja ka 
qenë gjuha amtare e Aleksandërit të madhe 
dhe e Pirros së Epirit, një prej gjeneralëve 
më të mëdhenj të historisë së njerëzimit …”.

Është tragjedi tej çdo përfytyrimi, që 
kjo racë e madhe dhe shumë e lashtë të 
katandiset në këtë gjendje, e copëtuar si 
pasojë e skandali i qytetërimit evropian 
qysh nga shekullin XX. Nuk është 
për t’u çuditur, që pushtuesi otoman 
ndalonte Gjuhen Shqipe dhe çfarëdolloj 
gërmimesh në tokën shqiptare, për të 
zhdukur Historinë e Popullit Shqiptar

Gjuha shqipe është unike, nuk ka asnjë 
ngjashmëri me gjuhët e tjera. Ajo është 
një gjuhë indo-evropiane e folur nga shq-

iptarët e gadishullit Ilirik, në Evropë dhe 
në diasporën shqiptare si: në Amerikën 
Veriore e Jugore, në Kanada dhe Oqeani. 
Me rreth 7.5 milionë folës, ajo formon 
një degë të pavarur brenda gjuhëve indo-
evropiane dhe nuk është e lidhur ngushtë 
me asnjë gjuhë tjetër. E vërtetuar për herë 
të parë në shekullin e 15-të, është dega e 
fundit indo-evropiane që shfaqet në të 
dhënat e shkruara. Kjo është një nga ar-
syet pse origjina e saj, e panjohur deri më 

sot, ka qenë prej kohësh një çështje debati 
midis gjuhëtarëve dhe historianëve. 

Shqipja konsiderohet si pasardhëse e 
një prej gjuhëve të lashta paleo-ballkan-
ike. Për më shumë arsye historike dhe 
gjeografike se sa specifike gjuhësore, ka 
historianë dhe gjuhëtarë të ndryshëm 
modernë që besojnë se gjuha shqipe 
mund të ketë ardhur nga një dialekt jugor 
ilir i folur në të njëjtin rajon në kohët kla-
sike. Hipotezat alternative thonë se shq-
ipja mund të ketë ardhur nga trakishtja 
ose dako-meziane, gjuhë të tjera të lashta 
që fliteshin më në lindje se ilirishtja. Nuk 
dihet mjaftueshëm për këto gjuhë për të 
vërtetuar ose hedhur poshtë plotësisht 
hipotezat e ndryshme. Komunitete shek-
ullore që flasin dialekte shqipe janë të 
shpërndara në Kroaci (arbanasit), Greqi 
(arvanitasit dhe disa komunitete në Epir, 
Maqedoninë perëndimore dhe Traken 
perëndimore), Itali (arbëreshët), si dhe në 
Rumani, Turqi dhe Ukrainë. Dy varietete 
të dialektit toskë, arvanitika në Greqi dhe 
arbëreshe në Italinë jugore, kanë ruajtur 
elemente arkaike të gjuhës.

Harta e nxehtësisë - gjuha shqipe si-
pas një artikulli në Nacional Albania i 
referohet një artikulli në New York Times 
që përshkruan kuptimin bashkëkohor 
të “migrimit gjuhësor” dhe zhvillimit të 
indo-evropianishtes . Kjo harte në një as-
pekt vlen të “tregojmë histori” .. 

3) Albanologë si Gustav Mayer, Nob-
ert Jokli, Maksimilian Lambreci, Johan G. 
fon Han, kanë dhënë një kontribut kolosal 
dhe me vlerë të qenësishme si për histo-
rinë e gjuhës ashtu edhe për vetë historinë 
e popullit shqiptar. Në sesionin shkencor 
“Studime albanologjike në gjuhën gjer-
mane” u sollën trajtesa interesante dhe 
me shumë prurje të reja shkencore rreth 
studimeve të këtyre albanologëve në zë të 
shkollës gjermane dhe asaj austriake.

Si përfundim nga studimi i një litera-
ture të gjerë shkencore shqiptare dhe të 
huaj rezulton: 

1-GJUHA SHQIPE ËSHTË NGA MË 
TË VJETERAT DHE DUHET TË RUHET 
SI VLERE BOTËRORE E UNESCO-S. 2- 
SHQIPTARËT KUDO QË JANË BREN-
DA DHE JASHTË TROJEVE TË RUAJME 
GJUHËN, NJË VLERË E IDENTITETIT 
KOMBËTAR SHQIPTAR. 

3- PRINDËRIT TË MËSOJNË FËMI-
JËVE GJUHËN SHQIPE. 

4- TË HAPEN KUDO NË DIASPORE 
SHKOLLA SHQIPE.

 - GËZUAR FESTËN E GJUHËS AM-
TARE SHQIPE! 

Dr. Kujtim Çako

Dita Botërore e Gjuhës Amtare

Nga Jas Gavronksi
 
Po ribotojmë bashkëbisedimin e Papa 

Gjon Palit të Dytë dhënë gazetarit të 
shquar polka, Jas Gavronksi mbi idetë, 
analizat e vizionet e tij për Luftën e Paqen, 
Bashkimin Evropian, Kapitalizmin, Ko-
munizmin, Rrugën e Tretë si alternativë e 
zhvillimit të Shoqërisë Njerëzore e të tjera. 
Shpresoj, që ky bashkëbisedim  
të konsiderohet i dobishëm 
dhe me interes, edhe tani pas  
afër një çerek shekulli, veça-
nërisht në situatën dhe rretha-
nat e reja sfiduese të krijuara 
pas largimit të Britanisë së 
Madhe nga Unioni Evropian, 
për opinionin publik, lexuesit 
dhe dashamirësit e shumtë 
të gazetës “DUKAGJINI”, në 
Shqipëri e kudo në Botë.

Jam gjithashtu i gëzuar që 
arrita të nxjerrë në dritë nga 
“Kutia e Memories” një ma-
terial me vlerë të jashtëza-
konshme për dje, sot dhe të 
ardhmen e njerëzimit: bash-
këbisedimin e Papa Gjon Pali  
II-të dhënë gazetarit të shquar 
polak Jas Gavronksi, i cili fil-
lon me nevojën urgjente të një 
ndërhyrje humanitare dhe ush-
tarake ndërkombëtare në ish Jugosllavinë 
e atyre viteve.                 

 Luigj Temali	
Më lejoni ta filloj me një pyetje për sa 

i përket një problemi urgjent ndërkom-
bëtar, lufta në ish Jugosllavinë. Kur ju 
folët për një “Ndërhyrje humanitare në 
Ballkan”, kishte nga ata që e panë këtë si 
tregues domethënës për një ndërhyrje 
ushtarake. A është kështu?

Jo nuk është kështu, çfarë unë nënkup-
toja është se në raste agresioni, është im-
perativë ti hiqet agresorit mundësia për 
të vijuar më tej. Është një dallim i hollë, 
por sipas doktrinës tradicionale të Kishës 
një luftë e drejtë është vetëm ajo e vetëm-
brojtjes. Çdo komb ka të drejtë të mbroj 
vetveten. Ky është një parim që u formua 
nga Shën Agostini dhe u riafirmua nga 
Këshilli i Vatikanit II më 1960.

Po a ka pasur evolucion në mendimet e 
Papës nga Kuvajti në Jugosllavi?	

Unë kam ruajtur gjithnjë pozicionin 
tim opozitar ndaj luftës, natyrisht brenda 
kufijve për sa fola më sipër. Lufta është e 
drejtë kur bëhet vetëm për qëllime mbro-
jtjeje, sepse po e përsëris gjithkush e ka të 
drejtën e vetëmbrojtjes. Si rrjedhim nuk 
mund të flitet për një evolucion në men-
dimet e Papës në sensin që nënkuptoni. Ju 
e dini që në kohën e luftës së Gjirit prob-
lemi shihej në trajtë pak  të ndryshme. Për 
mendimin tim, në fazën e dytë, lufta u bë 
më pak vetëmbrojtëse dhe më shumë një 
luftë për qëllime ndëshkimore. Për më 
tepër, atmosfera e përgjithshme në atë ra-
jon ishte shumë e nderë. Kishte përpjekje 
për ti dhënë konfliktit ngjyra fetare. Të 
gjitha këto i sqaron shumë mirë pozicioni 

i Selisë së Shenjtë që ka qenë gjithnjë në 
përputhje me parimet e sipërpërmendura 
dhe në sintoni me komunitetin  ndërkom-
bëtar.

Në Ballkan gjendja është ndryshe. Ne 
po ballafaqohemi me një problem drama-
tik të ngurtë. Ne po shohim në ish Jugosl-
lavinë që rënia e komunizmit ka përkuar 
rizgjimin e nacionalizmave radikale, që 

i kanë çuar njerëzit në akte dhune  edhe 
shkaktuan vuajtje të padëgjuara mes 
njerëzve të pafajshëm. Pozicioni i Selisë së 
Shenjtë ka qenë gjithnjë në kërkim të nda-
limit të luftërave vëllavrasëse. Që në fil-
lim, Sllovenia, Kroacia dhe më vonë Bos-
nja vendosen që të mbanin referendume 
për pavarësinë dhe zgjodhën atë rrugë, 
ato ishin krejtësisht brenda të drejtave të 
tyre për të vepruar kështu. Por qysh në atë 
kohë ishte ende e mundur që të shpëtohej 
paqja, duke u përpjekur për të dialoguar 
për një zgjidhje të re, një formë konfeder-
ate. Për fat të keq ngjarjet ndodhën ndry-
she dhe dolën jashtë kontrollit.

Atë i Shenjtë, sot ju jeni më popullor se 
asnjëherë tjetër që kur u ngjitët në fronin 
pontifical (papnor). Ky është një përfun-
dim disi i pazakontë për dike që ka qenë 
“pushtet” për 15 vjet. Por kritikat tuaja 
janë ende për tu dëgjuar, madje edhe në 
Poloninë “tënde”. Pse pikërisht në Poloni?

Është e vërtetë se sot në Poloni mbas 
media e disa kompleksiteteve ideologjike 
të caktuara janë duke u përpjekur  ta 
paraqesin figurën e Papës në një pamje 
disi të errët. Gjithsesi duhet të nënvizo-
het strategjia e mjeteve polake të infor-
macionit, që nuk pasqyron ndjenjat e 
çiltëra të popullsisë katolike si një e tërë. 
Problemi qëndron për të kuptuar arsyet 
themelore për këtë orientim kritik. Dhe 
për mua në bazën e këtij problemi qën-
dron një koncept i gabuar për të kuptuar 
çdo të thotë të shkosh drejt Evropës. Unë 
arrita në këto përfundime për këtë prob-
lem gjatë udhëtimit tim të fundit në Po-
loni më 1991 dhe gjithashtu në disa raste 
të tjera. Natyrisht unë nuk jam kundër të 

ashtuquajturit shkuarje të Polonisë drejt 
Evropës, por jam kundër përpjekjeve për 
ta bërë këtë përpjekje idhull. Në realitet 
Polonia nuk ka nevojë të hyjë në Evropë, 
sepse ajo është tashmë në Evropë, drejt e 
në qendrën e saj. Është e rëndësishme që 
të jetë pjesë e Evropës me vlerat e saj dhe 
jo duke adoptuar qorrazi traditat e Perën-
dimit, jo duke asimiluar të keqen e tyre.

 Në një ese që ju shkruat  shumë vite 
më parë “Një kufi për Evropën. Ku?”, ju 
pohonit se kufijtë nuk shtrihen përgjatë 
tokës, por përgjatë qenieve njerëzore. A 
është ende ky një opinion i juaji?

Unë do të thosha se kjo është një çështje 
etike më shumë sesa statistike. P. sh. Ku-
fijtë në tokë duhet domosdoshmërisht 
të kalojnë përmes parimit të dinjitetit të 
njeriut dhe lirisë së tij, natyrisht të kup-
tuara drejt. Megjithatë unë e shkrova këtë 
ese në një kohë kur komunizmi ekzistonte 
ende dhe përmbajtja e saj duhet të shpjeg-
ohet sipas kontekstit.	

Cili mendoni ju ka qenë roli juaj në 
rënien e komunizmit që shumë njerëz, 
përfshi këtu edhe Les Valesen, me të cilin 
kam folur disa javë më parë, mendojnë se 
ka qenë vendimtar?

Unë mendoj se, në qoftë se ndonjë gjë 
kishte rol vendimtar, i tillë ishte ai i kris-
tianizmit me doktrinën e tij, me mesazhin 
e tij moral dhe fetar, me mbrojtjen e tij të 
qenësishme të humanizmit të njeriut dhe 
të të drejtave të tij. Dhe unë nuk bëra as-
gjë më tepër sesa të kujtoj, të përsëris e të 
këmbëngul se ky parim që duhet respe-
ktuar mbi të gjitha parimet e lirisë fetare, 
por jo vetëm ajo liri por edhe të gjitha lir-
itë e tjera të njeriut human.

Pse komunizmi pati suksesin për të 
cilin ai lindi në histori dhe si e shpjego-
ni faktin se ai është ende një forcë për tu 
marrë parasysh në perëndimin, ndërsa 
në disa vende të tjera si Lituani, Poloni 
u kthye në pushtet përmes zgjedhjeve të 
lira?

Komunizmi ka pasur suksesin e tij këtë 
shekull si kundërveprim ndaj një forme të 

caktuar kapitalizmi të egër e të papërm-
bajtur, të cilin të gjithë e njohin mirë. 
Gjithashtu duhet marrë parasysh encik-
likat shoqërore dhe veçanërisht të parën 
Rerum Novarum 1893, në të cilën Leo 
XIII përshkruan kushtet e punëtorëve në 
atë kohë. Marksi e përshkroi atë gjithash-
tu në mënyrën e tij. Kjo është se si ishte re-
aliteti shoqëror, pa dyshim dhe ishte dhe 

një pasojë e sistemit, të pari-
meve të një kapitalizmi ul-
traliberal. Dhe kështu reak-
sioni ndaj këtij realiteti u 
çua edhe më përpara, u rritë 
dhe fitoi përkrahjen e shumë 
njerëzve, jo vetëm brenda 
klasës punëtore, por edhe 
në radhët e intelektualëve. 
Shumë prej tyre menduan 
se komunizmi do të mund të 
përmirësonte cilësinë e jetës. 
Në këtë mënyrë shumë in-
telektualë, edhe në Poloni, u 
dorëzuan dhe bashkëpunu-
an me komunizmin. Pastaj, 
në një pikë të caktuar, ata 
e kuptuan se realiteti ishte 
ndryshe nga si e imagjinuan. 
Disa prej tyre, më trimat e 
më të drejtit u distancuan 
nga pushteti dhe kaluan në 
opozitë.

Dhe ky kthim në pushtet i komunistëve 
në disa vende ish komuniste si mund të 
shpjegohet? 

Këtu është e rëndësishme të kihen 
parasysh disa dallime. Nuk është edhe aq 
një çështje e kthimit të komunizmit sesa 
një kundërveprim ndaj jo efikasitetit të 
qeverive të reja, diçka për më tepër nuk 
vjen si surprizë. Klasa e vjetër në politikë 
që qëndroi për 50 vjet ishte ajo komu-
niste. Ata janë të parët që mësuan si ecën 
politika, si funksionon parlamenti. Dhe të 
tjerët, ata që sot janë caktuar “si qendër” 
ose si e “djathtë” nuk ishin të përgatitur 
të qeverisnin, sepse ata nuk kanë pasur 
ndonjë mundësi të mëparshme ta bënin 
këtë. Ata ishin të fortë dhe të bashkuar, në 
opozitë, në Poloni, në kohën e Solidarnos-
tit, por tani janë ndarë. Në një farë mënyre 
ky është edhe një huq politik, një lloj ata-
vizmi, një individualizëm i tepruar që çon 
në fragmentarizëm dhe ndarje në skenën 
politiko-shoqërore. Forca e tyre qëndron 
në opozitën dhe jo në idetë konstruktive 
që të çojnë në qeverisje të suksesshme.

Në Vilnius, në të njëjtin udhëtim në 
vendet Balltike, ju folët në lidhje me hen-
dekun mes opozitarëve dhe komunistëve. 
“Le të mos ketë as fitimtarë as të mposh-
tur”, me kusht që të mposhturit, p.sh. Ko-
munistët të kujtojnë se ata duhet të lajnë 
krimet e tyre të shëmtuara dhe të japin 
shenja të sinqerta të një ndryshimi. Prak-
tikisht a jeni kundër komunistëve të rin-
ovuar?

Po unë e kam thënë atë, ata duhet të 
ndryshojnë dhe të bien në marrëveshje 
me të kaluarën. Por është diçka se jo të 
gjithë prej tyre dëshirojnë ta bëjnë këtë, as 

Bashkëbisedim retrospektivë, 
me Papa Gjon Palin e Dytë

në Poloni, as në vendet e tjera.
Unë po ju them sinqerisht se kur iu 

dëgjova ju të flisni kështu fillova të pyes 
veten nëse ju nuk jeni më aq opozitar ndaj 
kapitalizmit se sa ndaj komunizmit. A 
asht kjo përshtypja që ju doni të jepni?

Unë do të doja të përsërisja çfarë kam 
thënë deri tani, që po i përmbledh në 
disa vargje të një poeti polak Mickieviç: 
“Mos dëno një shpatë të verbër, por në 
vend të saj dorën (që e përdor atë)”.  Me 
fjalë të tjera, ne duhet të kthehemi prapë 
te shkaku i fenomeneve që ne jemi duke 
dëshmuar (pranuar), jetuar. Dhe, për 
mendimin tim, në rrënjën e shumë prob-
lemeve serioze humane e shoqërore që 
kanë mbërthyer Evropën dhe Botën janë 
shfaqjet e shtrembëruara të Kapitalizmit.

Natyrisht Kapitalizmi i sotëm nuk është 
i njëjti me atë të kohës së Leo XIII. Ai ka 
ndryshuar dhe në masë të madhe nën 
ndikimin e influencës së ideve socialiste. 
Kapitalizmi i sotëm është i ndryshëm. 
Ai ka arrite një bazë sigurie shoqërore 
në saje të lëvizjeve shoqërore të organi-
zuara, të ligjëruar në politikën shoqërore 
duke krijuar mundësinë që të kontrollo-
het nga shteti dhe organizatat shoqërore. 
Megjithatë në disa vende të botës ai ka 
mbetur në formën e tij të egër, e cila i për-
ket shekullit të kaluar.

Atë i Shenjtë, në çfarë mënyre, qenia e 
juaj si Papë është e ndikuar nga qenia juaj 
polake?

Unë u rrita atje, prandaj unë kam marrë 
me vete historinë, kulturën, eksperiencën 
dhe gjuhën polake. Madje edhe tani kur 
më duhet të shkruaj diçka e shkruaj në 
gjuhën polake. Gjuha e mëmës nuk mund 
të zëvendësohet. Duke jetuar në një vend 
iu desh të luftonte për të drejtat e tij, në 
një vend të zbuluar ndaj agresorit dhe 
diktaturat e fqinjëve të tij. Unë jam ud-
hëhequr gjithmonë nga simpatia për vua-
jtjet e mëdha të vendësve të botës së tretë, 
që janë gjithashtu subjekt i një tipi vonësie 
sidomos asaj ekonomike. Unë kam folur 
shumë herë për këtë me udhëheqësit af-
rikan. Kam arritur të kuptoj se çfarë lloj 
shfrytëzimi është dhe pa mëdyshje kam 
marrë anën e të varfërve, e jetimëve, të 
shtypurve, të keqtrajtuarve e të pambro-
jturve. Njerëzimi jo gjithmonë e dëgjon 

fjalën e Papës.
Në një kohë ata madje e përçmojnë atë 

për qëndrimet e tij ndaj parimeve morale. 
Ata kërkonin p.sh. leje për të praktikuar 
abortin, kontraceptionin, gjëra të cilat një 
Papë nuk mund ti pranojë, sepse Zoti e 
ka caktuar atë që brez pas brezi të mbrojë 
humanizmin, dinjitetin e tij dhe të drejtat 
themelore, në radhë të parë të drejtën për 
të jetuar.

Njerëzit me ankth pyesin vetveten se 
çfarë lloj Evrope po na pret përpara. A 
mund ti qetësoni ju ata?

Një politikan më tha njëherë diçka që 
më bëri përshtypje. Rënia e murit të Ber-
linit është mbi të gjitha një problem për 
në Perëndim, sepse deri tani ky mur na ka 
mbrojtur dhe mund të jetonim në paqe, të 
punonim dhe të pasunonim veten tonë pa 
probleme. Tani na duhet të kujdesemi për 
të gjithë vendet e Lindjes dhe të shqetëso-
hemi për gjithçka ndodh atje, përndryshe 
do të na përfshijë edhe ne. Mua mu duk 
shumë interesant ky koment. Për më tepër 
këtë e përforcon çdo ditë lufta e Ballka-
nit. Komuniteti Evropian duke u tërhequr 
për vete është indiferent dhe i pafuqishëm 
të gjejë zgjidhje për këtë problem dhe po 
lejon të vuajnë njerëz të pafajshëm. Dhe 
kështu, apelet e sinqerta dhe të Selisë së 
Shenjtë për paqe kanë mbetur si një zë në 
shkretëtirë.

Çfarë kontributi mund të japin vendet 
e Evropës lindore në krijimin e një Evrope 
më të madhe që ju e keni mbështetur 
gjithmonë?

Mbi të gjitha, kontributi i identitetit të 
këtyre kombeve. Këto janë kombe evropi-
ane që me gjithë këto ndryshime të mëd-
ha që ia ka imponuar regjimi komunist, 
ia kanë dalë mbanë të ruajnë identitetin 
e tyre. Ndoshta edhe e kanë forcuar atë 
falë instinktit të vetëruajtjes. Kjo është e 
vërtetë për Poloninë, por edhe për ven-
det e tjera të lindjes. Ky identitet shfaqet 
në mënyra të ndryshme dhe në shkallë 
të ndryshme. Në thelb në çdo vend është 
zhvilluar një luftë e vërtetë midis inter-
nacionalizmit proletar dhe identitetit 
kombëtar, të cilin ata u përpoqën ta zh-
duknin. Ata thoshin se punëtorët nuk 
kanë mëmëdhe, sepse mëmëdheu i tij 
është klasa punëtore. Në fund ishte e qa-

rtë se kjo ideologji e klasës, e luftës së kla-
save dhe e diktaturës së klasës nuk ia doli 
të shkatërronte ndërgjegjen, dimensio-
net fetare të njeriut. Nga njëra anë është 
Perëndimi i zhvilluar. Por ai është shumë 
i përqendruar në çështjet ekonomike. Nga 
ana tjetër është Evropa ish komuniste, falë 
vuajtjeve që ka duruar, ende jep prova të 
një shkalle të vogël supërficialitetit në jetë. 

Në vazhdën e afrimit midis dy Ev-
ropave dhe në të cilin kemi varur shpresat 
tona, cili prej këtyre dy qëndrimeve duhet 
marrë më shumë?

Ne duhet të mendohemi thellë se cila 
prej tyre ka më shumë për të humbur. Unë 
nuk do të thosha që Evropa Lindore ka më 
shumë për të humbur, nga pikëpamja e 
identitetit, se Evropa Lindore është pjekur 
në sajë të gjithë asaj eksperiencë të im-
ponuar nga sistemi totalitar.

Falë komunizmit atëherë?
Gati, ai është formuar përmes procesit 

të vetëmbrojtjes dhe lufta kundër totali-
tarizmit marksist. Në Lindje, një dimen-
sion i ndryshëm i shpirtit human u ruajt. 
Ndoshta, kjo është një nga arsyet pse një 
Papë polak u zgjodh 15 vjet më parë.

Disa vlera ishin më pak të zhvleftësuara 
në Lindje. Në qoftë se një njëri tjetër jeton 
në një sistem që ishte pragmatikisht ateist, 
madje edhe në një vend si Polonia, del në 
pah më mirë se i çfarë feje është. Ai është 
i vetëdijshëm për diçka si kjo, ndërsa në 
Perëndim nuk janë gjithmonë të vetëdi-
jshëm që Zoti është burim i dinjitetit të 
njeriut, burim themelor, i vetëm dhe ab-
solut i tij. Një lindor ishte i vetëdijshëm 
për këtë, edhe një i burgosur në kampet e 
përqendrimit ishte i vetëdijshëm për këtë. 
Në Perëndim, kjo nuk është parë aq qartë 
nga njeriu. Ai e sheh atë deri në një farë 
pike. Ndërgjegjja e tij, në një farë mase të 
madhe ka qenë shekullarizuar. Jo radhë, ai 
e sheh fenë si diçka që është tjetërsuar.

Ju shpesh flisni rreth figurave të mëd-
ha, themeluesit e mëdhenj të Evropës si: 
Monet, Shuman, De Gasperi. Sot duket 
nuk ka më lider të atyre dimensioneve. A 
mund të gjendet një shpjegim?

Unë nuk do të dije se si ta shpjegojë atë, 
por mendoj se është një çështje vizioni. 
Politikanët e rinj e kanë ulur veten mjaft, 
ndërsa nga ana tjetër, vizioni i themel-

uesve ishte largpamës, i plotë dhe shumë 
përmasash. Po konfrontimi me BS i dha 
atyre një shtytje të fuqishme dhe ata be-
suan në bashkim, jo vetëm në termat eko-
nomike e politike, por edhe në ato kul-
turore e shpirtërore, Sot, kam përshtypjen 
se gjithçka është reduktuar në dimensio-
nin thjeshtë ekonomik. Në këtë pikë Ki-
sha dhe Papa me ipeshkvit e tij po balla-
faqohen me një sfidë dhe detyrë të madh: 
Mbrojtjen dhe nxitjen e dimensioneve 
dhe vlerave të tjera, shpesh të harruara. 
Është një mesazh i kërkuar që jo të gjithë 
janë përgatitur për ta dëgjuar, madje edhe 
në mes të atyre që e dëgjojnë ka që nuk e 
marrin atë me seriozitet.

Ju iu drejtuat polakëve njëherë: Kërkoni 
një shteg të pazbuluar. A mos ishte ky një 
apel në kërkim të një rrugë të tretë mes 
kapitalizmit dhe socializmit?

Kam frikë se ideja për një rrugë të tretë 
është një utopi tjetër. Nga njëra anë ne 
kemi komunizmin, një utopi që u vu në 
praktikë dhe zbuloi vetveten si një e metë 
tragjike. Nga ana tjetër, ne kemi kapitaliz-
min që në anën e tij praktike dhe nivelin 
e parimeve bazë do të ishte i pranueshëm 
me kufijtë e doktrinës sociale të kishës, se 
në shumë aspekte ai është konformë me 
ligjin e natyrës. Kjo është teza e shprehur 
më parë nga Leo i XIII. Për fat të keq, 
abuzimet e kësaj praktike të pranueshme 
nxjerrin në pah forma të ndryshme pa-
drejtësie, shfrytëzimi, dhune dhe arro-
gance. Dhe kjo është kur ne i përcaktojmë 
si format e një kapitalizmi të egër. Është 
zbatimi abuziv i kapitalizmit, që duhet të 
dënohet.

A mbani ditar, At I Shenjtë?
Jo, kam gjëra të tjera për të menduar 

dhe për të bërë. 

La Stampa 1993, marrë nga “Athene Nows”. 
Jas Gavronksi ka qenë anëtar i Par-

lamentit Evropian që më 1981. Tani ai 
punon si gazetar “La Stampa” dhe është 
bashkëpunues i  Grupit të Berluskonit për 
Televizionin. 

Marre nga gazeta “Shkodra”, e  Mërkurë, 
17 Nëntor 1993.

Luigj Temali, 
Shkodër 24 Shtator 2016

Të nderuar të pranishëm bashkëf-
shatare dhe bashkëqytetar të tè ndjerit 
Nikë Zogu! Të nderuar familjare të Tij, 
bashkëshortja, vallja djemtë vajzat, nipa 
dhe mbesa! Të nderuar miq shoke, kum-
barë dhe dashamire të kësaj familje!  

Jemi mbledh sot për ti dhënë lamtu-
mirën e fundit burrit fisnik të Kirit dhe të 
Dukagjinit, Nikë Zogu.

Une mendoj se çdo njeri e meriton një 
fjalë lamtumire, por Nikë Zogu e meriton-
te patjetër, sepse ky burrë ka përcjell me 
gjame burrash. me vajtim kreshnik qindra 
të afërm tuaj në Dukagjin, Malësi të Mad-
he, Mirditë dhe deri në Gjakove.

Të nderuar familjare dhe të afërm të të 
ndjerit Nikë Zogu!

 Ju, sot po përcjellni në banesën e fun-
dit njeriun tuaj të dashur!

Është normale, që të jeni të mërzitur 

dhe të derdhni lot, por unë do t'ju tho-
sha që lotin e dhimbjes ta fshini me lotin 
e krenarisë....Ju keni shumë arsye për të 
qenë krenar dhe duhet të jeni krenar, për 
jetën e këtij burri. 

Ju, sot keni humbur njeriun tuaj të 
dashur, keni humb të zotin e shtëpisë, por 
Dukagjini ka humbur një simbol të tradi-
tave tona më të mira.

Sot, ka vdekur Nikë Zogu i Kirit, burri 
fisnik me tipare kreshnike! Sot, ka vdekur 
njëri nga lahutarët më të mire, që kanë pas 
trojet Shqiptare! Sot, vajton lahuta e tij, fy-
elli dhe çiftelia! 

Sot, vajton folklori dhe tradita, sepse 
humbi një krushk fisnik! 

Sot, po përcjellim në banesën e fundit 
atë që mbajti gjallë gjamën e burrave, va-
jtimin legjendar të Lekë Dukagjinit!

Sot, burrat e Dukagjinit e nderuam me 

një Gjamë burrash, sepse kur 
ishte midis nesh vetë Nika i 
printe këto rite Tradicionale! 
Unë e kam njoh prej shume 
vitesh Nikë Zogun e Kirit, 
kam ndej qindra here me 
të. Ishte moshatar me babën 
tim, u rriten me halle si të 
gjithë Ne, por Zoti i kishte 
fale pasurinë më të madhe, 
që mund të ketë një burrë 
. Ai, ishte një burrë oranik, 
ishte fisnik  krenar, besnik, 
fistar, muzikant, punëtor dhe familjare i 
përkryer.

Nikë Zogu, ishte një malësor i nderu-
ar dhe një qytetar i kulturuar. Një burrë 
ashik dhe një njeri artist. Nikë Zogu ka 
marr pjesë në Tri festivale Folklorike 
Kombëtare. Ka qenë aktor në disa filma e 
dokumentar të Kinostudios, por edhe të 
mediave ndërkombëtare.

Me burra si Nikë Zogu krenohet familja 
e fisi, krenohet tradita Shqiptare. Sot erd-
hëm, që ti japim lamtumirën, sepse kështu 

janë ligjet e jetës. Nikë Zogu 
do të na mungoj të gjithëve, 
por do ta kujtojmë gjith-
monë si - Burri i veçante i 
traditave tona. Burrat e mirë 
përcjellën me nderime dhe 
respekt, ashtu siç po përcjell 
sot Shkodra dhe Dukagjini 
Nikë Zogun e Kirit. 

Kjoshi faqe bardhë që e 
nderuat këtë burrë të nde-
ruar!  

Familjare dhe të afërm 
miq edhe shoke. Zoti ju forcoftë për njeri-
un tuaj te dashur! 

Dukagjini dhe Shkodra do ta kujtoj 
gjithmonë, me respekt ketë burrë fisnik, 
ketë legjendë të artit e kulturës, të folklorit 
dhe trashëgimisë tonë kulturore.

I përjetshëm qoftë kujtim dhe emri i 
Nikë Zogut!

 Shpirti i tij pushoftë në paqe!

Lulash Brigja, 
Shkodër shkurt 2023

U nda nga jeta Nikë Zogu i Kirit,
Krushku legjendar i folklorit

Mimika Luca, aktorja e madhe e ske-
nës shqiptare, ka ndërruar jetë. Aktorja e 
njohur ka mbyllur sytë përgjithmonë në 
moshën 85 vjeç.

Mimika Luca u lind në Gjirokastër më 
24 dhjetor të vitit 1937 në një familje in-
telektuale. Babai e la në femërinë e her-
shme të saj. Nëna e rriti më dashurin për 
jetë dhe artin, që në moshë shumë të re 
interpretoi në skenën e Teatrit të Operas 
dhe Baletit, si balerinë. Për njëmbëdhjetë 
vite,  nga 1951 deri në 1962. Më pas, jeta e 
saj mori një drejtim tjetër, atë të aktrimit. 
Mimika Luca u pranua në vitin 1962 ak-
tore në Teatrin Popullor, ku ka interpre-
tuar rreth 30 role, si Suzana, Luçia, Dila 
“Cuca e maleve”,  Sonja, Nica “Gjenerali 
i ushtrisë së vdekur”, Laja “Kur hidheshin 
themelet” e të tjera. Ka interpretuar edhe 
në 12 filma artistikë. Roli i parë ka qenë 
krah bashkëshortit Ndrek Luca, në film-
in “Detyrë e posaçme”, më pas në filmin 
“Kryengritje në pallat”, “Kur hidheshin 
themelet” e shumë të tjerë. Një personazh 
i rrallë si Mimika Luca nuk harrohet dot 
nga publiku shqiptar, ashtu si roli i nënës 
së Marigosë te “Përrallë nga e kaluara”. 

Rolet e nënave, të edukatoreve apo edhe 
të mësuesve duket se ishin të prera për 
karakterin e saj. Më 1984, ajo interpreton 
edukatoren te filmi “Taulanti kërkon një 
motër”. Regjisorja Xhanfizo Keko e dinte 
që ajo ishte aktorja e vetme që mund ta 
mishëronte aq lehtë atë figurë. 

Ajo shkroi edhe disa drama, të cilat u 
vunë në Teatrin Popullor, më e njohu-
ra “Drita”. Në vitin 1977 fillon punë në 

detyrën e  pedagoges në Institutin e Lartë 
të Arteve, dega Dramë, por nuk ju nda fil-
mit.  

“Nëna ime nuk donte që të bëhesha as 
balerinë as aktore. Donte një profesion 
tjetër për mua. Ama më çonte vet në Palla-
tin e Kulturës, që mos ta harxhoja kohën 
kot, edhe pse ajo nuk donte të bëhesha ar-
tiste”. 

Ajo ishte balerinë, 16 vjeç, kur u marros 
pas aktorit 10 vite më të madh në moshë. 
Nuk donte të dinte për asgjë, as për vitet 
e saj, as për fjalët e të tjerëve, e donte dhe 

pikë! Zoti i bekoj me fëmijë ku përcollën 
dashurin për profesionin e tyre. Gjergji 
mori pjese ne disa filma, në të cilët spikat 
roli i tij përkrah babait tek filmi “Flaka e 
maleve”  Ai tashmë është një ndër biznes-
menët më të aftë në Shqipëri.

Fatkeqësisht, sot ajo ka mbyllur sytë 
përgjithmonë për të shkuar pranë bash-
këshortit të saj, aktorit të shquar Ndrek 
Luca, që gjithë jetën e deshi dhe vlerësoj 
forcë e karakterit dukagjinas, i cili përcil-
lte virtyte të pashoqe në një kohë mjaftë 
të vështirë. 

Një vajzë Gjirokastre e rritur në 
Tiranë harmonizohet më mënyre 
perfektë me Ndreken, djalin du-
kagjinas, i cili i dhuroj jo vetëm 
dashurin bashkëshortore, por edhe 
dashurin për artin. Ajo së bashku 
me Ndrekën u dashura edhe më 
prejardhjen e tij dhe vlerësoj gjithë 
jetën dhe ju ushqeu edhe fëmijëve 
virtytet e të qenurit njeri, artis e pu-
nëtorë. Mungesën e tij e ka ndjerë 
me vite, por familja i ka qëndruar 
gjithmonë pranë. Djali i saj Gjergji, 
ka zgjedhur që të birit t’i vendosë 
emrin e Ndrekës, duke e lartësuar 
të atin në breza.  Bashkë me të bi-
jën Rozafa, dy fëmijët i dhanë një 
dimension tjetër përfytyrimit për 
jetën. 

Mimika Luca jetoi me Gjergjin 
në periferi të Elbasanit, në oazin 
e ngritur nga i biri, ku figura e ak-
torëve, e të gjithë aktorëve, lartëso-
het siç në fakt duhet të jetë. 

Në prag të 85 vjetorit, dy muaj 
më parë ajo i dha gazetares “Suada Daci” 
një intervistë të rrallë, të fundit, Ajo u 
shpreh: “S’kam asnjë peng. Madje gjëja më 
e bukur është që Gjergji i vuri emrin djalit 
të vogël, Ndrekë Luca. I ngjet shumë…”.

Dhimbja që la te familjarët, kolegët dhe 
ata që e njohën është e madhe, ama ak-
torja e mirënjohur e skenës shqiptare iku 
pa asnjë peng nga kjo botë. 

Pushofsh në Paqe Nusja e Dukagjinit!
 
Roza Pjetri

Pushofsh në Paqe Nusja e Dukagjinit!

“Kush duhet të udhëheqë?”,  është py-
etja themelore e filozofisë platoniane. Dhe 
Platoni përgjigjet: “Më i miri dhe, njëko-
hësisht, më i dituri”.

Në shikimin e parë, duket sikur 
përgjigjeja është e saktë, dhe problemi 
është zgjidhur.

Por, si i bëhet puna, nëse më i miri 
dhe më i dituri, nuk e mendon veten, më 
i miri dhe më i dituri, dhe e refuzon ud-
hëheqjen?

Ka ndodhur me Albert Einsteinin. Në 
vitin 1953, qeveria e Izraelit i ofroi postin 
e presidentit të vendit. Ai u përgjigj: “Fale-
minderit, jam disi naiv në politikë”.

Kjo është ajo që pret një sokratist, nga 
më i miri dhe më i dituri. Një sokratist, 
sigurisht mendon që, ai që e mendon 
veten më i miri dhe më i dituri, duhet të 
jetë një i marrë i vërtetë.

Përsëri mbetemi tek pyetja: “Kush 
duhet të udhëheqë”? Ndoshta pyetja është 
komplet e gabuar. Megjithatë kjo pyetje 
shtrohet gjithmonë, dhe gjithmonë, ka të 
njëjtën përgjigje, ashtu si në kohën e Pla-
tonit. 

Shumë kohë më parë, përgjigjja ishte e 
tillë: “Perandori i zgjedhur nga ushtarët, 
ka të drejtën e ushtrimit të pushtetit, për 
të qëndruar në pushtet”.

Më vonë, ndryshoi diçka: “Të drejtën 

e udhëheqjes e ka princi i ligjshëm, nga 
vullneti i Zotit”.

Marksi shtronte pyetjen: Kush duhet 
ta ketë pushtetin, pushtetin e diktaturës? 
Proletariati apo kapitalizmi? Përgjigjja 
ishte: “Të mirët, klasa e vetëdijshme, pro-
letariati. Kurrë të liqtë, kapitalistët gjak-
pirës. Sigurisht që jo, as lumpenproletar-
iati!” Marksi i urrente ata.

Proletariati është diktaturë. I thonë 
“Diktatura e Proletariatit”. Udhëheqësit 
diktatorë, vetëm me pushkë mund t’i 
rrëzosh nga pushteti.

Atëherë kush!?	
Shumica e teorikëve të demokracisë, 

përgjigjen sipas Platonit, por me një ndry-
shim: “Princi legjitim nga vullneti i Zotit”, 
duhet zëvendësuar me: “Populli me vull-
netin e Zotit”. Ata mendojnë se, fjalët “me 
vullnetin e Zotit”, duhen hequr, dhe for-
mulimi do të jetë: “Populli, me vullnetin 
e popullit”. 

Kështu thuhej në Romën e Lashtë: Vox 
populi vox dei (zëri i popullit, zëri i Zotit).

Kjo është vetëm teorikisht. Populli vo-
ton, por nuk zgjedh, llapë por nuk ven-
dosë.

Përgjigjja nuk është gjetur akoma. 
Përsëri jemi tek pyetja e Platonit: “Kush 
duhet të udhëheqë?” Vazhdimisht kjo py-
etje luan një rol shumë të madh në teorinë 

e politikës, në teorinë e legjimitetit. Dhe 
veçanërisht në teorinë e demokracisë. 

Thuhet, që një qeveri, gëzon të drejtën 
e qeverisjes, nëse është legjitime, çka do 
të thotë kur është zgjedhur nga shumica e 
popullit apo përfaqësueset legjitimë të tij.

Praktika na ka mësuar diçka ndryshe. 
Hitleri erdhi në pushtet në mënyrë legji-
time, dhe ndryshimin e ligjit që e bëri 
atë të plotpushtetshëm, diktator, e bëri 
nëpërmjet parlamentit. Duket se prin-
cipi i legjitimimit të pushtetit, nuk është 
i mjaftueshëm.

Një pakicë diktatoriale mund të kthe-
het në një sundim barbar mbi shumicën.

Ndoshta duhet shtruar ndryshe pyet-
ja: “Si mund ta ndërtojmë ligjin, sipas të 
cilit, populli mund ta heq qafe qeverinë e 
gabuar, pa gjakderdhje?” 

Kjo pyetje shtron problemin, si mund 
ta heqim qeverinë qafe, dhe jo si mund ta 
zgjedhim atë.

Fjala “demokraci” që do të thotë “push-
teti i popullit”, mjerisht është një diçka e 
rrezikshme. 

Çdo votues e din shumë mirë, se ai 
përfaqësohet, dhe nuk udhëheq, prandaj 
e mendon demokracinë një gjepur. Këtu 
fshihet rreziku.

Në shkollë mësojmë që, demokracia 
është mjeti më i mirë për të shmangur dhe 

luftuar tiraninë, diktaturën. Ky princip na 
vjen që nga Greqia e lashtë. Na pëlqen të 
gjithëve. Kur mendojmë diktatorët dhe 
tiranët, mendja na punon vetëm për de-
mokracinë. Është shumë e vështirë të 
rrëzosh një diktator nga pushteti pa gjak-
derdhje. Çdo diktaturë është e pamor-
alshme, çdo diktator njeh vetëm moralin 
e ligësisë. 

Është naivitet të mendohet, se një ditë, 
diktatori do të tregohet i arsyeshëm, dhe 
do t’i dorëzojë vullnetarisht çelësat e 
pushtetit.

Si i bëhet për ta hequr qafe, pa gjak-
derdhje? 

Ka një mundësi. Mjeti më i mirë janë 
zgjedhjet. 

Me zgjedhje, nuk duhet menduar se 
ne të gjithë mund të qeverisim por, ne të 
gjithë, mund të ulim qeverinë e gabuar në 
bankën e të akuzuarit. Dita e zgjedhjeve 
duhet menduar dita e gjyqit të madh të 
qeverisë së gabuar, dhe jo dita e legjimit-
etit të qeverisë së re. Dita në të cilën qeve-
ria duhet të japë llogari para popullit.

Duket e vështirë, por kjo është rruga 
e shpëtimit nga diktatura dhe diktatorët, 
pa gjakderdhje. Me militantë politikë, nuk 
bëhet kjo punë.

Me shqipfolës, të cilët mendojnë sllavo-
orientalist, dhe janë gati të bashkohen me 
çdo armik të kombit, kundër kombit të 
tyre, nuk bëhet.

Lekë Imeraj 
shkrimtar, përkthyes, publicist

Kush duhet të udhëheqë?

Frederik RRESHPJA, poet (Shkrimtar), 
publicist “Mjeshtër i Madh”

Rreshpja, liriku më i shquar i poezisë 
sonë, ku realja dhe surealja janë në ra-
porte të harmonishme estetike

Frederik Rreshpja, lindur me 19 korrik 
1940, në Shkodër, me origjine nga fshati 
Plan, i  krahinës se Pultit, zone e Du-
kagjinit, vdekur me  17 shkurt 2006. Ai 
ishte poet lirik, eseist, publicist dhe bot-
ues. Penda e tij është ndër më përfaqësue-
set të vargut shqip.

Jeta
Lindi në Shkodër në një familje me 

origjinë nga Dukagjini, i ati Marku i Sokol 
Vuksanajt ishte i vëllazërisë Prendreaj nga 
fshati i Planit;  ndërsa e ëma Drandafilja 
nga Xhani. Vatra familjare qe me fëmijë 
shumë, me motrat Antoneta, Pashka, An-
unciata dhe vëllezërit Kelin e Gjovalin. 
Femërinë e kaloi në lagjen “Mëhalla e Ça-
kajve”. Prania me grat e së ëmës e nxiti të 
mësonte edhe qepjen, në vendlindje kreu 
shkollimin fillor dhe të mesëm pranë 
gjimnazit “29 nëntori”, studimet univer-
sitare i ndoqi pranë Pedagogjikut në Ti-
ranë, me korrespondencë. Punoi në gjen-
djen civile në Dajç të Bregut të Bunës, më 
pas nëpunës si përgjegjës kulturor pranë 
Kombinatit të Drurit në Shkodër.

Poezia “Topi fushor” hyn në antologji-
në më të rëndësishme zyrtare të kohës 
pa botuar ende ndonjë përmbledhje. Më 
1967 iu botua vepra e parë letrare, përm-
bledhja me poezi “Rapsodi shqiptare“. 

Botimet dhe shkrimet ndër të 
përkohshmet e kohës u pritën mirë nga 
kritika, por kjo gjë nuk zgjati për shumë 
kohë. 

Në vitin 1957 - Arrestohet në vitin e 
II Gjimnaz për agjitacion e propagandë 
kundër pushtetit, dënohet me tre vjet bur-
gim.

Në vitin 1959-1961 - Përgjegjës i 
shtëpisë së kulturës në Bajzë të Shkodrës.

Në vitin 1961-1963 - Arsimtar në Du-
kagjin. 

Në vitin 1963 - Student në Universitet 
dega gjuhë-letërsi.

Në vitin 1964 - Arrestohet sërish për 
agjitacion e propagandë, dënohet 3 vjet 
burg.

Në vitin 1966 - Redaktor në gazetën 
“Puna”. Shëtit për një vit si gazetar në 
gjithë gazetat dhe përfundon në gazetën 
“Drita” me ndërhyrjen e I. Kadaresë. Po 
atë vit formon gazetën lokale të Shkodrës 
“Jeta e Re”.

Në vitin 1966-1968 - Punon si piktor në 
Fabrikën e Letrës Shkodër.

Në vitin 1968-1971 - Punon ekonomist 
në Ndërmarrjen e Ndërtimit.

Në vitin 1971-1974 - Me ndërhyrjen e  
Shuteriqit dhe miratimin e Ramiz Alisë 
del në profesion të lirë si shkrimtar.

Në vitin 1974-1976 - Arsimtar në 
Shkodër.

Në vitin 1976-1980 - Dënohet dhe kry-
en dënimin në Spaç për arsye politike, me 
motivacion: “… si një person që paraqet 

rrezikshmëri shoqërore, që synon në mini-
min, dobësimin dhe përmbysjen e pushtetit 
popullor…”.

Në vitin 1981-1984 - Merret me trageti 
të paligjshme për kohën.

Në vitin 1984 - Arrestohet prapë; pas 1 
viti hetuesi lirohet për mungesë provash.

Në vitin 1986 - Arrestohet prapë me 
akuzën “spiunazh në shërbim të KGB-së 
dhe CIA-s” nëpërmjet një marinari polak. 
Lirohet pas 10 muajsh hetuesi për mung-
esë provash.

Në vitin 1988-1989 - Shtrohet në spital.
Në vitin 1989 - Arrestohet për kriji-

min e një partie socialdemokrate. Lirohet 

në vitin 1990 para ardhjes së kryetarit të 
OKB-së Peres De Kuelar.

Në vitin 1991 Frederiku u bë kryereda-
ktori i gazetës “Ora” të Partisë Socialiste 
të Shkodrës. Ai qe gjithashtu kandidat 
për deputet nga ana e PS-së në zgjedhjet 
e marsit 1992. Nga fillim vitit 1992-shit 
shpërngulet nga Shkodra në Tiranë, ku ai 
ishte themelues e pronar i shtypshkronjës 
dhe shtëpisë botuese “Evropa” dhe drejtor 
i revistës kulturore - letrare me po të njëj-
tin emër. Pas vitit 2000 përjetoi një varfëri 
të skajshme dhe kalon të jetoj në Shtëpinë 
e të moshuarve në Shkodër. Aty pësoi një 
hemorragji cerebrale më 2001. Vdes më 
17 shkurt të 2006 në Shkodër dhe varroset 
të nesërmen në varrezat e Rrëmajit.

Vepra
Mësohet se poezia e parë e shkruar 

prej tij i ishte kushtuar s’ ëmës, Files - siç 
e quante. Nga Adriatik Kallulli i botohet 
përmbledhja poetike “Rapsodi shqiptare”, 
më 1967 dhe vitin tjetër “Tri përralla 
për fëmijë” dhe “Trimi i fshatit Bardhë”, 
“Eranda” më 1969. Romanin “Zëri i largët 
i kasolles” më 1972 dhe dramën “Ëndrra 
e tokës” dhe “Trofta hutaqe” më 1973, 
për t’iu rikthyer sërishmi poezisë me 
përmbledhjen “Në këtë qytet” po atë vit. 
Vargu i tij u kaplua me t’u parë nga an-
tologjitë e kohës, për t’u lënë më pas në 
humbëtirën e persekutimit të autorit. Më 
25 nëntor 1992, Rreshpja jep një intervistë 
për gazetën ““Zëri i Rinisë”” dhe pyetjes 

se çfarë  e gëzon dhe trishton më shumë 
në jetë, i përgjigjet: “Nuk e di nëse më 
ka mbetur ndonjë gjë në këtë botë, që të 
më gëzojë. (...) Kur trishtohem, shkruaj. 
Prandaj shkruaj shumë…”. “Vetmi e trish-
tim poetic”, ky që do theksohej në vëlli-
min poetik që do të vinte.

Me rënien e regjimit, me hapjen e 
shtypshkronjës dhe shtëpisë botuese përf-
shihet me botimet dhe redaktimet, nxjerr 
vëllimin me poezi të titulluar “Erdhi ora 
të vdes përsëri” më 1994 dhe “Lirika” më 
1996. 

Përfshihet në vëllimin “Leksikoni i 
shkrimtarëve shqiptarë 1501 – 2001” nga 

Hasan Hasani, mbasandej në vëllimin 
“Historia e Letërsisë Shqiptare” e Robert 
Elsie-t të 2003. Përfaqësohet me disa poezi 
në “Anthologie de la poésie albanaise” 
të Aleksandër Zotos (Chambéry, 1998) 
dhe në “Antologjinë e poezisë shqipe-
Gjysmëshekulli i artë” të Ali Aliut (Tetovë, 
2000) si dhe e rrumbullakosen punimin e 
G. Krasniqit “Poezi. Sprovë antologjike” 
(Tiranë, 2003). I vendosur ndër shkallaret 
e arketipit të poetit shqiptar sipas kritikës, 
kishte komunikim direkt me entit e poez-
isë - gjë e cila e bënte t’i kalonte kornizat e 
kohës, burgut, e të tjera.

Botime:
1-Përmbledhja poetike “Rapsodi shq-

iptare”, më 1967;
2-Përmbledhje poetike “Tri përralla 

për fëmijë”, me 1968;
3- Përmbledhje poetike “Trimi i fshatit 

Bardhë”, me 1969;
4- Përmbledhje poetike “Eranda” më 

1969;
5-Drame “Ëndrra e Gurit”, vu në skenë 

nga Ali Oseku, që më pas u arrestua për 
këtë si skenograf, më 1971;

6- Romanin “Zëri i largët i kasolles” më 
1972;

7- Dramën “Ëndrra e tokës”, më 1973;
8- Dramën “Trofta hutaqe” më 1973;
9- Përmbledhje poetiken “Në këtë 

qytet”, më 1973;.
Në vitin 1974 - I hiqet e drejta e botimit 

pa afat.
10-Vëllimi me poezi “Enise, Enise”, 

botuar në Prishtinë, më 1975;
11- Përmbledhje poetike “Erdhi ora të 

vdes përsëri”, më 1994”
12-Në vitin 1994 - “Trofta hutaqe”, për-

ralla, ribotim i përpunuar.
13- Përmbledhje poetike “Lirika”, më 

1996;
14-Permbledhje poetike “Në vetmi”, 

me 2004,  me parathënie, në të cilën, 
në parathënien nga Shpëtim Kelmendi 
përmendet se çmonte De Radën, Mjeden, 
Lasgushin edhe Ali Asllanin.

Poeti Frederik Rreshpja, është përf-
shire në vëllimin “Leksikoni i shkrim-
tarëve shqiptarë 1501 – 2001” nga Hasan 

Hasani, mbasandej në vëllimin “Historia 
e Letërsisë Shqiptare” e Robert Elsie-
t  të 2003. Përfaqësohet me disa poezi 
në “Anthologie de la poésie albanaise” 
të Aleksandër Zotos (Chambéry, 1998) 
dhe në “Antologjinë e poezisë shqipe - 
Gjysmëshekulli i artë” të Ali Aliut (Tetovë, 
2000) si dhe e rrumbullakosen punimin e 
G. Krasniqit “Poezi. Sprovë antologjike” 
(Tiranë, 2003). I vendosur ndër shkallaret 
e arketipit të poetit shqiptar sipas kritikës, 
kishte komunikim direkt me etnit e poez-
isë - gjë e cila e bënte t’i kalonte kornizat e 
kohës, burgut, e të tjera.

Frederik Rreshpja është një nga poetët 
më të mirë të letërsisë shqipe të gjysmës së 
dytë të shekullit të XX. Një pjesë e veprës 
së tij është në dorëshkrim.

Gati për botimi (të shkruara)
- “Çeku i bardhë”, dramë;
- Një libër me përralla;
- “Ballkani i Perëndisë”, roman;
- “Çarlsi investitor në Shqipëri”, roman 

humoristik;
- “Vetmi”, poezi.
Me propozim të kryesisë së Shoqatës 

Atdhetare “Dukagjini” dhe mbështetjen 
e Kryetares së Bashkisë Shkodër, zonjën 
Voltana Ademi, Presidenti i republikës së 
Shqipërisë, zoti Bujar Nishani, me 27 mars 
2017 i ka dekretuar dekoratën “Mjeshtër i 
Madhe”. 

Ndue Sanaj e Lulash Brigja

Frederik Rreshpja, Mjeshtëri i Madh

Kush ishte Tomë Zef Fusha?
Tomë Zef Fusha, lindi më 13 prill 1942, 

në fshatin Ndreaj, të krahinës së Shoshit, 
i biri i Zefit e Shkurtes dhe u nda nga jeta 
më 5 tetor 2007. 

Tomë Zefi lindi në kullën e Bajrak-
tarit të Shoshit, djali i dytë i rrallës së Zef 
Deli Marashit. Tomë Zefi ishte stërnipi i 
Marash Kolës, i cili ka marrë pjesë në Lid-
hjen e Prizrenit, dhe nipi i Deli Marashit, 
i cili i priu Shoshit në luftën kundër Der-
gut Pashës në Qafë të Agrit. Ku asht edhe 
kënga e vjetër: 

“Dergut Pasha merr dylbit /  Qafës Ag-
rit ja lshon sytë /  Kenka mbush Bjeshka 
djelmni / Deli Marashi tuj pri.”

Tomë Zefi ishte i biri i Zef Deli 
Marashit, i cili u plagos në luftën kundër 
komunizmit. Tomë Zefi ishte nipi i Bekë 
Deli Marashit, i cili u vra në luftën kundër 
regjimit komunist. 

Toma ishte 7 vjeç, kur familja e tij u in-
ternua në Berat. Me nënën e tij Shkurte 
Lulja, e bija e Lulash Ndreut të Pecajve 
të Shalës. Tomës në internim në Berat, i 
vdiq edhe vëllai 3 vjeç. Tomë Zefi u rrit 
me shumë vështirësi ekonomike, për ar-
sye të paraardhësve të tij, të cilët kishin 
dalë kundër regjimit komunist. Me këtë 
fatkeqësi filloi kalavara e vuajtjeve dhe 
persekutimit politik i krejt familjes. Toma 
Zefi ishte nipi i Lulash Ndreut, Ndre Mar-
kut, Mark Lules së Shalës. 

Toma ishte në shkollë fillore nxënës 
shembullor, por biografia që kishin si 
familje nuk e lejuan me vazhdua shkol-
lën. Këtu filluan vuajtjet, në moshën 20 

vjeçare shkon ushtar në Korçë. Lirohet 
nga ushtria, dhe duke pa vështirësitë 
familjare detyrohet që të shkojë në punë 
në Cukal, për të mbajtur familjen me 
bukë. Puna në Cukal nuk ishte e lehtë, me 
pre dru me sëpatë në dy metër borë. Atje 
punoi shtatë vjet. Toma gjatë punës në 
Cukal njohu një vajzë në fshatin Malagji, 
në krahinën e Dushmanit, të shtëpisë së 
Marash Palit. I kërkoi dorën vajzës, sipas 
traditës dhe u fejuan. 

U bë e njohur në gjithë kantierin e Cu-
kalit, se Tomë Zefi është fejuar, me vajzën 
e Marash Palit te fshatit Malagji dhe për 
rrjedhojë organizata e Partisë e fshatit 
nxjerrin Marashin para përgjegjësisë, se 
ka fejuar vajzën me një të deklasuar…, 
Tomë Zef Fushën, i shtëpisë së ish Bajrak-
tarit të krahinës së Shoshit, por Marashi e 
mohon dhe thotë se nuk është e vërtetë.

Toma ishte me punë në Cukal dhe në 
gazetën e ditës shkruhej se, u prish fejesa e 
vajzës së Marash Palit me djalin e shtëpisë 
së ish Bajraktarit të Shoshit. Toma shumë 
i revoltuar, por i matur për çdo veprim e 
do të kryente,  niset nga Cukali dhe shkon 
në Malagji te miku Marash Pali, me gazetë 
në dorë dhe i thotë shihe çfarë shkruan 
gazeta. Miku Marash Pali i thotë: “Skam 
pas rrugë tjetër, por ti mos u mërzit se va-
jza asht e jotja kur të duash me e marrë.” 

Toma shkon te shtëpia dhe ia tregon 
historinë babës së vet, Zef Delisë dhe or-
ganizohen për me marrë vajzën pa u ba 
nuse. Vajza punon gjithë ditën ne brigadë, 
në Malagji dhe kur erret nata e merr e 
ama, Prende Zefja dhe e çon në Gurë të 
Lekës natën, te Vuksan Leka i Gurit të Le-
kës dhe aty shkojnë me marr Lulen. Shkon 
kushërini i Tomës, Ded Lulashi, vëllezërit 
Fran e Geg Zefi e marrin nusen dhe e 
çojnë te shpija. Nuk u bë dasme, se nuk 
ka guxua kush me marre pjese në dasmë. 
Shumë interesant, se me ketë rast Tomën 
e largojnë nga puna në Cukal, sikur ishte 
ne pune zyre!?! 

Pastaj Toma shkoi me punë në Fierzë, 
në Rruga-Urë, që ishte puna më e vështirë 
dhe punoi 32 vjet për të mbajtur familjen 
me bukë. 

Tomës i është dashtë me punua e me 
vuajt shumë, jo vetëm që duhej të mbante 
familjen, duke punuar në punë të vështi-
ra, por dhe përndjekur si person me pre-
jardhje antiregjim të kohës, ndoshta më 
shumë se të tjerët, se jo  vetëm ishte punë-
tor i palodhur, por i  mençur, inteligjent 
dhe mjaft komunikues me njerëzit, me 
koleget e punës e më gjerë. 

Me ardhjen e demokracisë, Tomë Zef 

Fusha ishte një burrë i pa shkollë, i vuajtur, 
me probleme financiare, por me zemër të 
madhe, ishte fisnik, megjithatë shkollën e 
kishte fitua me zgjuarsinë e tij, me punën 
e tij, me eksperiencën e tij në komuniki-
min me njerëzit të të gjitha fushave, por 
që ia kishte dhanë dhe Zoti e familja. 

Tomë Zef Fusha, në vitin 1990, në fil-
limet e demokracisë, filloi me misionin 
“Humanizmi”, me burra të Dukagjinit për 
pajtimin e gjaqeve dhe ngatërresave të 
ndryshme. 

Pajtimi i parë në Shqipëri është bërë në 
krahinën e Shoshit, në fshatin e Brashtës, 
tek shtëpia e Gjon Marashit. Aty janë 
vendos gjaqet krye për krye Kolë Gjon 
Marashi i fshatit Brashtë me Zef Tomen e 

fshatit Plan. Në ketë gjykim, ose në ketë 
pajtim, morën pjesë mjaft burra nga i 
gjithë Dukagjini, por në veçanti ishte pa-
jtimtari Tomë Zef Fusha i fshatit Ndreaj i 
krahinës së Shoshit dhe Zef Sokol Vladaj i 
fshatit Pecaj i krahinës së Shalës.. 

Pajtimi i dytë është bere me datë 5  dh-

jetor 1992, natën e festës së Shënkollit,  në 
mes Prek Gjeloshit e Ndue Gjonit, te dy 
prej fshatit Prekal dhe është falur gjaku në  
mes tyre. Në ketë pajtim kane marrë pjesë 
Famullitari i fshatit Prekal dhe burrat e 
Dukagjinit, në veçanti Tomë Zef Fusha 
i krahinës së Shoshit, Zef Sokol Vladaj i 
krahinës së Shalës, Pjeter Noshi i krahi-
nës së Mërturit, Sokol Delia i krahinës 
së Nikajve, Dede Voci i fshatit të Kirit, 
Adem Isufi i fshatit të Urës së Shtrenjtë, 
Ndue Deda i fshatit të Nicajve të krahinës 
së Shoshit, Mhill Nika i fshatit të Planit, 
Kolë Toma i krahinës së Shllakut e shumë 
të tjerë. 

Protagonisti kryesor i këtij pajtimi ishte 
Tomë Zef Fusha i Shoshit, se pajtimi ishte 
në fis të krahinës së Shoshit, në fshatin 
Prekal.  

Toma, me ndjenja të larta të fisnikërisë, 
me ardhjen e demokracisë, të gjitha padre-
jtësitë që iu ishin bërë në kohën e regjimit 
komunist, familjes së tij, nuk mori hak 
dhe ia la të kaluarës gjithçka, 
duke dhanë shembullin i pari të 

Tom Zef FUSHA, 13 prill 1942-5 tetor 2007

Tom Zef FUSHA

Fisniku i Dukagjinit, Tomë Zef Fusha

Deli Marashi, Gjyshi i Tomë 
Zef Fushës

Marash Kola, anëtar i Lid-
hjes Shqiptare të Prizrenit, 

gjyshi i Zef Delise

Zef Deli Marashi, baba i 
Tomë Zef Fushës

Bashkëshortet Lula  Marashi 
e Tom Zef Fsuha

Grupi i pajtimtareve, në mes tyre, Tomë  Zef Fusha, Zef Sokol 
Vladaj, Man Salihi, Ndoc Ashta, Emin Spahia e Ymer Myrtja

Tomë Zef Fusha, duke përshendetur pjesëmarrësit, me rastin e, dhënies 
së titullit “Qytetar Nderi të Shkodrës” Profesor Kolë Prelës

një burri me plote fisnikëri. 
Toma u bë anëtar i Pajtimit të 

Gjaqeve mbarëkombëtar. Punoi 
me shpirt e me zemër për mbylljen e kon-
flikteve, të ngatërresave dhe pajtimin e 
gjaqeve në Shqipëri dhe në Kosovë. 

Toma nuk i festoi dot festë në shpi, 
as për festen e Pashkës, as për festen 
e  Shënkollit, vetëm duke u marre me 
pajtime të konflikteve, ngatërresave e 
gjaqeve, për një dekadë e gjysmë. 

Tomë Zef Fusha nuk kërkoi pare apo 
oferta të tjera për mbylljen e konflikteve, 
ngatërresave e gjaqeve, por në çdo kohë, 
ditën e natën, në shi e në borë, në dimër 
e në vere, në çdo kohë të ditës e të natës u 
tregua i pa lodhur. 

Toma e ndjente, se po i vjen fundi i 
kontributit të jetës së tij! Për gjendjen e 
rende shëndetësore që kishte, dajës së tij, 
Zef Sokol Vladaj, nga fshati Pecaj i krahi-
nës së Shalës, i cili dhe ky ishte një nder 
pajtimtarët e përkushtuar, i lenë një letër, 
që në mes të tjerave i shkruante: “Daja Zef 

jam i smur! Vazhdoni punën pa nerpremje, 
ne çdo vatër, ku ka ngatërresa, konflikte e 
hasmëri. Pajtoni sa ma shum. Daje po ti la: 
Amanet Burrat! Mu ban të fala!”

Tomë Zef Fusha u sëmurë rendë nga 
një sëmundje e pa shërueshme dhe pas 
gjashtë muajsh u nda nga jeta, me 5 tetor 
2007.

Tomë Zef Fushës iu bë një përcjel-
lje madhështore, në ceremoninë e të cilit 
morën pjesë personalitete të pushtetit 
lokal e qendror pa dallime politike deri 
dhe Presidenti i Republikës së Shqipërisë, 
Prof. Dr. Sali Berisha së bashku me bash-
këshorten e tij, Liri Berishën.

Tomë Zefi la emër, la fisnikërinë e 
një burri dukagjinas me gjitha cilësitë 
e virtytet e një malësori të patundur në 
idealet e veta, në traditat e Dukagjinit 
në shërbim të bashkësisë, të familjeve në 
nevoje, në konflikte, që nuk do të harro-
hen kurrë.

***

Për fisnikërinë e Tomë Zef Fushes, 
mund të shkruash shumë, por më ka 
mbete e pashlyer në kujtesën time një ng-
jarja e muajit shtator 2004: 

“Ishim në kongresin e Pajtimit 
Mbarëkombëtar, në sallën e Operës e Ba-
letit, që zhvilloj punimet e tij Komiteti i 
Pajtimit Mbarëkombëtar, më në krye Gjin 
Markun. Ishte e ftuar në ketë kongres dhe 
Shoqata Atdhetare “Dukagjini”, prandaj 
mora pjese. Tomë Zef Fusha e Kole Lu-
lash Fiku më patën fut në mes dhe ishim 
në reshtin e fundit të sallës. Në seancën e 
pare, ishte prezentë zonja e pare (Vajza e 
Presidentit Alfred Moisiu) dhe z/Kryemin-
istri Namik Dokle. Në seancën e dytë ata u 
larguan dhe atëherë çdo pjesëmarrës, që u 
ngrit të diskutonte, fliste kundër qeverisë, 
se në ketë kohë në pushtet ishte PS-ja … 
Pas pak kohe Toma ngrihet pa marre leje 
dhe del në foltore dhe thekson: Burra jemi 
duke diskutua dadhash. Nuk jemi mbled-
hur për të fol për qeverinë apo Presidentin 
apo për politike, jemi organizate jo poli-

tike, jo qeveritare e jofitimprurëse, por jemi 
mbledhur në ketë Kuvend për të diskutua 
se si kemi punuar e se si duhet të punohet 
më mirë. Për të folur për prejardhjen tonë, 
nuk besoj se në ketë Kuvend ka pjesëmar-
rës me një të kaluam më të renduar, deri në 
palce, se sa familja e ime…” dhe u largua 
nga foltorja, e ul në vend. Heshtje varri! 
Ndryshoi krejt rrjedhja e punimeve të 
këtij Kuvendi.  

Në plotë veprimtari të Shoqatës Atd-
hetare “Dukagjin” janë ftuar burrat, por 
kishte nga ata, që nuk donin të merrnin 
pjese, për arsye të pakuptimta …, por 
Toma ju thoshte: “Duhet të shkojmë se, na 
kanë thirrur burrat, për Dukagjinin…!”

ëPer veprimtarinë e tij atdhetare e 
humane është nderuar me “Çmimi i 
Virtytit”.

Ky ishte fisniku dhe miku im, Tomë Zef 
Fusha. Prandaj, lavdi jetës e veprës së tij, 
të Tomë Zef Fushës!

             
Ndue Sanaj e Vuksan Fusha

I motivuar për të shprehur krenarinë të 
jesh malësor me gen artisti, ku i mirënjo-
huri gjyshi im, Rapsodi Gjergj Mark Suka, 
për gati një shekull nuk e lëshoi lavden 
nga dora, duke i rënë dhe kënduar në 
logje, në festa e gëzime.

 I vlerësuar si lahutar me za, artin e la-
hutës ua trashëgoi edhe djalit, Ndues dhe 
nipit, Dodës (babës dhe vëllait tim). 

Në këtë rrugëtim brezash kam privi-
legjin të jem edhe baba i stërnipit të tij, 
lahutarit Emanuel Suka, i cili pak kohë 
më parë u vlerësua me titullin “Rapsodi i 
vogël më i mirë në trojet shqiptare”, nga 
juria e “Festivalit Tipologjik” të zhvilluar 
në qytetin e Lezhës, në muajin  nëntor të 
vitit 2022, i cili u prezantua me Lavden 99 
vjeçare të Stërgjyshit të tij. Dhe jo vetëm 
kaq, pasi në këtë botë magjiplote të artit 
dhe folklorit krenaria ime sa vjen e rritet 
edhe nga dy vajzat e mia, të cilat dita ditës 
po shkëlqejnë në skena e festival, duke ba 
që kjo fidanishte e folklorit ta përtërijë 
dhe trashëgoj me dinjitet genin tonë ar-
tistik me trinjakët e mi artist Emanueli, 
Emanuela dhe Elizabeta Suka, të cilët që 
në vogëli kanë marrë dije, edukim dhe 
formim artistik në Shkollën e Muzikës 
“Prenk Jakova” në Shkodër. 

Megjithatë kjo ndjenjë e madhe e kre-
narisë nuk ishte motivi kryesor, që më nx-
iti për të shkruar këtë shkrim, por respe-
kti për të kujtuar me nderim gjyshin tim, 
Rapsodin nga kryeqyteti i Alpeve Shq-
iptare, Thethi, Gjergj Mark Suka, i cili u 
largua nga kjo jetë plot 40 vite më parë. E 
kujtoj me nderim për ato virtyte dhe vlera 
të larta të malësorit që la e trashëgoi ndër 
ne. Për emrin dhe nderin që i la familjes 
e krahinës, për të cilat kronikanët e ko-
hës i patën dedikuar edhe një artikull të 
veçantë, shumë të vlefshëm për ne ku gjej 
rastin ta nxjerr nga arkiva e familjes e ta 
bashkëndaj me lexuesit dhe dashamirësit 
e folklorit mbarë shqiptar.

Rapsodi 105-vjeçar, botim i revistës 
“Shqipëria Sot”, në vitin 1983

E kemi fjalën për lahutarin Gjergj 
Marku.

Jeton në fshatin Rragam, në zemër të 
Alpeve shqiptare, skaji më verior i ven-

dit tonë. Kjo krahinë përfaqëson një 
nga zonat më origjinale dhe më mad-
hështore të natyrës sonë. Alpet janë 

krahina më malore e Shqipërisë. Ato ngri-
hen në mënyrë të menjëhershme, duke 

sajuar forma nga me të bukurat dhe 
më të çuditshmet, që të japin për-
shtypjen e një kështjelle madhësh-
tore shkëmbore. 

Janë 48 maja, secila me lartësi 
më se 2200 metra. Ndërsa majat 
zbardhojnë nga bora shekullore, 
luginat gjelbërojnë nga flora e larm-
ishme, ujërat e pastra që formohen 
nga shkrirja e dëborës, krijojnë me 
rrjedhën e tyre të vrullshme lumenj 
të kristaltë dhe përbëjnë një bukuri 
të rrallë të natyrës. 

Në këtë krahinë hasen më shpesh 
edhe njerëzit më jetëgjatë. Njëri 
ndër ta është edhe Gjergj Marku. Ai 
është 105 vjeç. Edhe në këtë moshë 
nuk e heq nga dora lahutën. Që në 
moshë fare të re ajo ka qenë bash-
këudhëtarja e tij. Tingujt e saj kanë 
shoqëruar këngët e eposit të kresh-
nikëve. Këto jehojnë edhe sot në 
zërin e tij. Nëpër të dëgjojmë emra 
vendesh ku janë zhvilluar beteja, 
emra heronjsh, nëpër të ndien jeho-
nën e këtyre maleve të thepisura e 

të shpateve të bjeshkëve. Në këto bjeshkë 
jetuan e luftuan kreshniket. Honet e tyre 
dhanë jehonën e parë të trimërisë së her-
onjve dhe ky heroizëm gdhend në hekur, 
në dru në gur. Dhe në këngë... Gjenia e 
popullit krijoi me këto eposin madhësh-
tore të Veriut, që rron e vazhdon të kën-
dohet edhe nga Gjergj Marku. 

Në ditët tona, Gjergji është lahutari më 
i moshuar që e këndon këtë krijim të fam-
shëm me lahutën vet gjashtëdhjetëvjeçare. 
Gjergj Marku ka rreth 90 vjet që këndon. 
Ne repertorin e tij të eposit të kreshnikëve 
bëjnë pjesë afro shtatëdhjetë këngë. Ato 
janë histori e këtij populli, të cilën brezat 
e lanë, si në stafetë, me këngë e me lahutë. 
Ndoshta ato do ti dëgjojmë prej tij edhe 
në podiumin e Festivalit Folklorik Kom-
bëtar në Gjirokastër. Kur dëgjon tek kën-
don ky lahutar kaq i moshuar të bëjnë për 
vete mënyra e tij e interpretimit, zëri i tij 
karakteristik. Të bën përshtypje të veçantë 

edhe gjendja e tij e mirë fizike: trupin e 
mban drejt, kujtesa e tij ruan ngjarje të dh-
jetëvjeçarit të fundit të shekullit të kaluar. 
Ai sheh mirë dhe flet pa pengesa. Artin e 
vet ua ka mësuar edhe pasardhësve. 

Lahutës së tij gjashtëdhjetëvjeçare i 
bien djali i tij Ndueja, dhe i nipi Doda. Tre 
breza lahutarësh në një familje! Lavdia e 
heroizmit të luftëtarëve shekullor vazh-
don kështu rrugën e brezave. Bashkë me 
të në repertorin e tyre jehojnë edhe këngët 
për jetën e re që gëzon sot populli ynë. 

Në këtë përvjetor të 40 të tij isha i obl-
iguar ta riktheja në vëmendje këtë shkrim 
kushtuar kësaj ikone të folklorit shqiptar 
nga i cili kujtojmë shpesh atë thënien e tij 
“DARDHA BIE NËN DARDHË”, si një 
respekt që brezat duhet ta ruajnë në ku-
jtesë me krenari.

  Nga Petrit Ndue Suka

Në kujtim të rapsodit Gjergj Mark Suka

Familja Suka: Petriti, Alma, Emanuel, 
Emanuela, Elizabeta  dhe Elizio

Frrok Vukaj

Historia  është një nocion i gjerë; ajo 
shkruhet e pasurohet  pandërprerë, ditë 
për ditë e vit për vit. E bëjnë njerëzit e po 
këta e përjetojnë. Ajo zë fill tek familja, pa 
të cilën nuk do të kishte as fe, as atdhe, as 
histori, as shoqëri. 

Për çdo familje ke çfarë shkruan e çfarë 
publikon, ato janë një pasuri e madhe 
dhe e paçmuar, si krojet e bjeshkëve që 
mbushin dete e oqeane, që ushqejnë një 
tokë pjellore, që lëvrohet pa pushim, që 
prodhon fruta e trashëgon brezni.

Sot do të shkruaj për një familje që nuk 
është e panjohur, por ka edhe disa veçanti, 
që e bëjnë edhe më të njohur e të vlerë-
suar. 

-Para 30 vitesh, e mbledhur atje mes 
malesh e pllajash përrallore, në Cur-
rajn e Epërm të largët, mbi 1000 metër 
mbi nivelin e detit, tashmë janë lar-
guar, rritur e shtuar shumë, jetojnë në 
kryeqytet e kanë marrë rrugët e Ev-
ropës e Amerikës.

- Të shquar për harmoni mes tyre e 
me bashkësinë,  për dashurinë e vull-
netin për punë të ndershme e për ar-
ritje sa më të qëndrueshme; Tirana e 
Londra janë dy vendbanimet e tyre të 
përqendruara.

-Mbase jo çdo ditë, por së paku çdo 
javë, mblidhen, gëzojnë e bisedojnë, 
shkëmbejnë përvojë, bëjnë bilance e 
projektojnë për arritje të tjera.

-Mundësitë që ka krijuar demokra-
cia nuk i kanë shpërdoruar, por kanë 
ditur e dinë t’i përdorin pozitivisht 
për krijimin e të mirave materiale e 
shpirtërore.

-Lidhjet e pandërprera me 
vendlindjen e fryma atdhetare, e ushqyer 
e kultivuar me kujdes e dashuri edhe tek 
brezi i ri, që jo vetëm punojnë, por edhe 
shkollohen e integrohen mirë.

-Modestia e fryma humane, ruajtja e 
traditave pozitive, e kujtesës për të kalu-
arën, por me shikimin përpara. 

 Kukeli i famshëm e i biri, Pjetër Kukeli
Është disi e pa shpjegueshme plotësisht, 

se si në Malësitë e Veriut (pa përjashtuar 
as ato të Jugut)  ka pasur burra me men-
çuri të veçantë, që ruhen brez pas brezi 
në memorien e popullit. Të paharruar 

kanë mbetur emrat e Binak Alisë e Isuf 
Groshit-Krasniqe e Gash, Nikë Mengjës 
e Tunxh Miftarit - Mërtur, Deli Sokolit e 
Kukel Ndue Përpepajt -Nikaj, Mark Lulës 
e Mark Sadikut - Shalë, Gjon Marashit-
Shosh, Martin Gjonit-Toplanë, Lazër 
Palit-Duzhman e të tjerë.

Krahas këtyre emrave është rreshtuar 
edhe Kukeli, një figurë e njohur shumë, 
mençuria e thjeshtësia e të cilit hyjnë 
në kufijtë e legjendës, duke u cilësuar si 
“Kukeli i mençëm, Kukeli i gatë, Kukeli i 
drejtë, Kukeli i famshëm, Kukeli i Curra-
jve e të tjera.”. i cili ka jetuar deri në vitin 
1968.

 Kukeli ishte  i shquar në Veri e më gjerë, 
si mendimtar popullor, me një mençuri e 
pjekuri të veçantë, me gjykime të nder-
shme e të drejta, me autoritet absolut e 
respekt të madh nga populli, trashëgimtar 
i shquar i traditave më të mira e atdhetar 
i kulluar, organizator e luftëtar i shquar 
për çështjen kombëtare, i papërkulur e i 
pathyeshëm ndaj çdo pushtuesi apo dik-
tature, që dhunonte pavarësinë, lirinë e të 
drejtat e njeriut.

U dallua në luftën kundër ushtrive 
serbo-malazeze në vitin 1915, më vonë 
përkrah lëvizjeve përparimtare të viteve 
1920-24 të udhëhequra nga Bajram Curri, 
Luigj Gurakuqi e Hasan Prishtina. 

Ai shpesh herë është vënë edhe në 
shënjestër nga regjimet e kohës, për 

mendjen e hollë e racionale, bazuar në 
trashëgiminë e përvojën e gjatë që krijon 
historia.  Zgjidhjet e tij ishin të mençura e 
praktike, të kujdesshme e largpamëse, të 
qëndrueshme e të drejta, ndaj, jo radhë, 
ka ndodhur që tu dështojnë planet push-
tetarëve e të deleguarve, të cilët e respe-
ktonin sa për sy e faqe, se ja njihnin edhe 
aftësitë, por me zemër kishin smirë e urre-
jtje. ’’Kokrra”, siç thotë populli, ishte diku 
tjetër, por e luftonin hapur e fshehtas për 
kushëririn e tij, Kolë Ademi, ish oficer i 
arratisur me 1950, edhe ky me histori e 
bëma që nderojnë krahinën e shqiptariz-

min. 
Në këto vite Kukeli burgoset, ku nji-

het edhe me Prekë Calin. Me ndërhyrjen 
e Gjon Marashit të Shoshit lirohet pas 3 
muajsh.

 Kur dukej se nuk ka asnjë rrugëdalje, 
mendja e tij pjellore gjente një shteg me 
dalë. 

Intuita, intelekti e trimëria e tij prej 
diplomati e psikologu popullor, arriti të 
shpëtojë shembjen e Kishës së Currajve në 
vitin 1967 përballë drejtuesve më të lartë 
të rrethit, të ardhur si bisha me shkatërrua 
atë objekt kulti, por edhe me vlera historike, 
simbolin më domethënës të fshatit e zonës.

Të bësh emër pas një babai shumë të 
shquar, është disi e vështirë, por, edhe 
Pjetra, pati një jetë me peripeci e me disa 
pika kulmore me vlerë:

-Mori pjesë si partizanë afro dy vite, e, 
pas Çlirimit të vendit,  shërbeu për pesë 
vite të tjera në forcat e Kufirit, kryesisht në 
Sarandë, madje edhe në detyrën e koman-
dantit të Postës.

-Me ndërhyrjen e të atit, në vitin 1949, 
largohet nga ushtria; arsyeja për ta mar-
tuar. 

-Jetoi në Curraj, duke u përballur me 
shumë vështirësi, por  krijoi një emër të 
mirë në popull, i cili për disa vite i besoi 
edhe detyrën e sekretarit të Këshillit Popul-
lor.

Deri kur mbylli sytë, u shqua për nder-

shmëri e si punëtor i palodhur,  rriti e edu-
koi me virtytet më të mira, me dashurinë 
për punën e njerëzit, 9 fëmijë, që e kanë 
lartësuar traditën e emrin e të parëve.

Jo vetëm po ruajnë me nder emrin e 
gjyshit e babait, por po e ripërtërijnë e  
përjetësojnë.

 Hapësirat e mundësitë e krijuara pas 
viteve ’90, janë shpërblyer me arritje të 
konsiderueshme bazuar në mbijetesën e 
punën e ndershme, përballë një konkur-
rence të egër, duke krijuar e promovuar 
vlera materiale e shpirtërore.

Përveç lidhjeve miqësore e shoqërore, 

unë kam pasur fatin e mirë të punoj në 
këtë fshat në vitet 1974-75, duke  njo-
hur edhe këtë familje nga afër e historitë 
e mençuritë e njërit prej mendimtarëve 
më në zë. (Gjetën e kam pasur nxënës në 
8-vjeçare Curraj Epër, Skënderin në Shkol-
lën e Mesme Bujqësore e Ndoun kur vazh-
doi me korrespondencë po këtë shkollë). 

...Krahas shumë të tjerëve, kur punoja 
në Curraj e më vonë në Shkollën e Mesme, 
shquheshin edhe dy djem, me energjinë 
e rinisë e  pjekurinë e të moshuarve, për 
të cilët kam ruajtur e ruaj shumë respekt. 
Ishin kohë të vështira: fshati 3 orë larg nga 
qendra e kooperativës e nga qyteti edhe 4 
orë të tjera, varfëri e madhe, në një sistem 
të egër, ku mund të bëheshe viktimë e për-
jetshme, qoftë edhe me pakujdesi e gjëra 
absurde. 

Djelmoshat për të cilët fillova të flas 
ishin Ndue e Mhill Përpepaj. Ky i fundit, 
larguar nga jeta si rezultat i një aksidenti 
para dy vitesh e një gjysmë. Për cilësitë 
pozitive, qysh në rini, i besuan e u shqua 
në drejtimin e punëve në fshat; disa vite i 
kryen detyrën e Kryetarit të Këshillit Pop-
ullor të fshatit Curraj.. Emri e kujtimi i të 
ndjerit, ruhet e do të kujtohet me respekt 
edhe për shumë vite.

Me Ndue Pjetrën, të rrish e të bisedosh, 
është kënaqësi e ke çfarë mëson prej tij; 
modestia e sinqeriteti, mençuria e larg-
pamësia, urat e komunikimit, janë disa 

cilësi që bien në sy.
Problemet e tij kanë qenë disi më de-

likate, për arsye të atyre që kam shkruar 
më sipër, por, edhe i xhelozisë e konkur-
rencës, për të frenuar brezin e ri, me cilësi 
e mendësi më përparimtare se paraard-
hësit, që gëzonin respektin e popullit. 
Bumerang ishin “garda e vjetër” e ligjet 
strikte e absurde të kohës.

Edhe në ato kushte të vështira e jo fa-
vorizuese, duhej mbijetuar, duhej 
ecur përpara,  duhej bërë e pa-

DEMOKRACIA DHE FAMILJA E 
PJETËR KUKEL PERPEPAJT

Brezi i ri-ruan e përtërinë traditën

mundura. Një armë shumë efek-
tive e kishte në dorë kjo familje: 
traditat e shquara pozitive e genin 

e mençurisë. 
Atëherë, kur pati filluar  një frymë disi 

më liberale (ndonëse e kontrolluar), mes 
pengesash e peripecish të mëdha, me ndi-
hmën e ndonjë dashamiri e komunisti të 
ndershëm, mbështetur edhe në cilësitë 
e veçanta e respektin që gëzonte, Ndou 
pranohet  anëtarë i PPSH. 

Ndou, që në moshë të re ka qenë briga-
dier, sekretar i rinisë për fshatin, më vonë 
zëvendës sekretar (por edhe sekretar) i 
Komitetit të rinisë për Kooperativën; për 
2-3 vite anëtar i Plenumit të rinisë për 
rrethin e Tropojës. Në aksionin e Rin-
isë në hekurudhën Librazhd-Përrenjas 
dhe në Krumë të Hasit (1977) ka qenë 
zëvendës dhe komandant brigade. 

Deri afër vitit ’90 ka kryer edhe detyrën 
e zëvendës sekretarit të byrosë për  ko-
operativën e bashkuar Shëngjergj, detyrë 
shoqërore pa pagesë. Jo vetëm unë, që e 
pata njohur edhe më shumë, kur vazhdoi  
pa shkëputje nga puna Shkollën e Mesme 
Bujqësore, por edhe të tjerë, janë dëshmi-
tarë të maturisë e pjekurisë për moshën, 
i përpjekjeve për të ndihmuar e lehtësuar 
çdo njeri brenda mundësive e tolërimeve 
që mund të bëheshin. Sa më shumë rritej, 
aq më shumë piqej e zhgënjehej  nga mos-
sukseset e dështimet e sistemit, gjykonte 
e vetëgjykonte; ishte ndër të parët që, me 
guxim, përqafoi ndryshimet demokratike.

“Ndonëse punonim me përkushtim e 
ndershmëri, na bëhej  diferencim e mos-
besim nga segmente të besuara të Partisë 
e Shtetit. Skënderit nuk i dhanë të drejtën 
për të vazhduar as shkollën e mesme bujqë-
sore, që përgatiste bujq të kualifikuar për 
bujqësinë. Me gjithë këtë, u gjet, ashtu fshe-
hurazi një hapësirë e ai e mbaroi të mes-
men, por përsëri u pengua për të vazhduar 
shkollën e lartë”, -kujton Ndou. 

Me ardhjen e demokracisë, u bë aktor e 
faktor për mbarëvajtjen e punëve në fshat 
e në familje.

Nga 6 vëllezër 4 punojnë e jetojnë në 
Angli. Mund të flasësh e ke çfarë të shk-
ruash për secilin e familjet e tyre: Ndoun, 
Lazrin, Gjetën, Skënderin, Agronin, Ar-
benin e 3 motrat e tyre.

Unë ndjej shumë kënaqësi, kur 
më tregon për arritjet, por më shumë 
kënaqem, kur pohon se shumë prej fëmi-

jëve vazhdojnë shkollat. Me sa munda të 
evidentoi mbi dhjetë vazhdojnë shkollat 
e larta, madje edhe me rezultate cilësore, 
që shkruajnë e flasin shqip e ruajnë lidhjet 
me vendlindje. Profilet që vazhdojnë janë 
të shumëllojshme: mjekësi, ekonomik, 
farmaci, elektronikë, psikologji, akademi 
e sportit, disa edhe në studime Master. 
I kam të shënuar emrat e tyre, por kam 
frikë se mos kam harruar ndonjërin unë 
apo Ndou: Leonardi, Laureta, Nora, Ag-
etina, Lezina, Valentina, Monda, Rajmeri, 
Lela, Braldi, Henri, Ervini pa përmendur 
fëmijët e motrave.  

Skënderi dhe tranzicioni
Tranzicioni ishte një periudhë e rëndë 

dhe një sprovë e vështirë. Përballë trys-
nisë së lartë gjatë viteve të diktaturës, de-
mokracia shpërtheu me forcë të madhe, 
ngjalli shumë energji e hapi horizonte të 
reja. Para 20 e sa vitesh  Skënder Përpepaj 
ishte ndër mërgimtarët e parë të larguar 
për një jetë më të mirë. Me pengesa e 
sakrifica të mëdha provoi me guxim fatin 
në Mbretërinë e Bashkuar, me mallin e 
pashuar për vendlindjen e tij të bukur, për 
njërën nga perlat e Alpeve, për Currajn e 
Epërm.  

Me një helikopter të vogël u kthye pas 
disa vitesh në vendin e origjinës, në atë 
mrekulli të pashoqe pothuajse të braktisur 
100%. Zemra i gufonte sa me shkallmua 
brinjët; me emocione të forta e ndjesi të 
papërsëritshëm, i zhuritur e i përmal-
luar, përjetoi deri në thellësitë e shpirtit 
ekstazën, që i krijoi ajo bukuri marra-
mendëse -disi e shkretë. 

Në bisedën e largët telefonike më shpre-
hu edhe zhgënjimet e thella nga braktisja e 
asaj parajse hyjnore, mosvënien dorë nga 
Currajt e as mbështetjen nga shteti e or-
ganizmat e tij. Brengën më të madhe ma 
shprehu për mungesën e komunikacionit e 
infrastrukturës, për mungesën e rrjetit ele-
ktrik, për mos ruajtjen e mjedisit, erozionin 
e harlisjen e ferrave, për prishjen e urave, 
që lidhin lagjet e dy brigjet e lumit kristal, 
mungesën e dokumentacionit, që provon 
përkatësinë e secilit mbi pronën e tij.

Ai, djaloshi i vogël e i ndrojtur, kur u 
paraqit në zyrën time, për të vijuar studi-
met e mesme, 4 orë larg fshatit të tij, tash-
më ishte rritur e maturuar; ka parë botën 
perëndimore e ka tjetër vizion për jetën e 
për punën, si burim themelor i të mirave 
materiale e shpirtërore. Me besimin që ka 

nxënësi për mësuesin e një mënyrë për t’u 
ngushëlluar, më shprehu me qetësi e vend-
osmëri shumë ide e mendime të vyera e 
frymëzuese, pa harruar të më falënderojë 
për pranimin në Shkollën e Mesme, jashtë 
planit, i pa përfshirë në listat e hartuara 
nga Pushteti Vendor. 

Me sakrifica të mëdha ka mbaruar me 
rezultate të larta studimet e mesme, por 
përsëri i mohohen studimet e larta për ar-
sye biografie, ëndërr të cilën e realizon në 
vitet e Demokracisë (Universitetin Bujqë-
sor -Kamzë e Akademinë e Rendit). 

Arritjet e gjithanshme të Skënderit janë 
mbresëlënëse e të vlerësuara. Po veçoj 
vetëm dy prej tyre:

-Federata e Paqes Universale në Londër 
e ka vlerësuar si personalitetin shqiptaro-
britanik me titullin “Ambasador i Paqes”.

-Me 12 nëntor 2020, Presidenti Ilir 
Meta i akordon Dekoratën “ Nënë Ter-
eza” me motivacion : “Në vlerësim të pu-
nës për ruajtjen e gjuhës, kulturës e tra-
ditave atdhetare në diasporë, ndihmën e 
pakursyer për njerëzit e vendlindjen e tij, 
Nikaj-Mërturin e Tropojën, për kontribu-
tin e dhënë  në zhvillimin dhe forcimin e 
marrëdhënieve shqiptaro-britanike”.

-Por, vlerësimet më të mëdha, ai i ka 
marrë nga ata që e njohin, brenda dhe 
jashtë vendit, për kontributet e vyera e të 
paharruara.

...U ringjall geni i të parëve që i lëvrinte 
në damarë e në tërë qenien e tij; zemra 
i thirri mendjes, mendja duarve e filloi 
mrekullia. U bë promotor dhe nismëtari 
kryesor i një lëvizje të madhe e mobili-
zuese për lidhjen e fshatit me rrugë ma-
kine. Forca e 100 shtëpive të dikurshme 
u dhjetëfishua e mori krahë me miq e 
dashamirë të tjerë.

Shumë fonde u grumbulluan e Skën-
deri bëhet një shembull i gjallë frymëzimi 
me kontributin disa milionësh nga biznesi 
i tij privat, mbase sa pjesa e luanit.

Nuk u step, as u tërhoq përballë 
vështirësive e zhgënjimeve, as u dorëzua, 
edhe kur kuptonte ndonjë shpërdorim 
monetar a fjalë dashakeqe. Qetësia e vend-
osmëria e tij gjeneruan energji të fjetura e 
të  pashtershme. Ëndrra e guximshme u 
bë një realitet i pabesueshëm as nga fanta-
zitë më të guximshme:

“Krushqit  e nusja e parë” mbërrijnë në 
Curraj Epër, me 14 tetor të vitit 2018 e pas 
saj, një varg i gjatë  me afër 250 makina të 

tjera. Në këtë ditë feste bëhet edhe përuri-
mi i kësaj vepre, ku merr pjesë Presidenti 
i Republikës, z. Ilir Meta. Përveç sa thamë 
më sipër, vit pas viti, është kujdesur e 
vazhdon të interesohet për mirëmbajtjen 
e funksionimin e kësaj rruge, duke kon-
tribuar personalisht me fonde shtesë.

Skënderi është Drejtor i Përgjithshëm i 
“Gazeta e Alpeve”, gjithë shqiptare e ndër 
ballkanike, mundësor financiar i shumë 
veprimtarive atdhetare, social-kulturore e 
ekonomike. Punon e jeton në Ishullin Bri-
tanik, por zemra i rreh fort për vendlind-
jen e mëmëdheun, për të cilët falë, jo 
vetëm shumë dashuri, por edhe kontrib-
ute të shquara nga djersa e mundi i tij e i 
familjes.

Ka qëndruar e qëndron pazgjidhsh-
mërisht i lidhur me rrethin familjarë, me 
shokë e miq të shumtë, që i ka e i nderon 
në të katër anët e vendit, tek të cilët gëzon 
një respekt të motivuar e të merituar. 

Përveç banesave në Tiranë, në trojet 
e të parëve, bashkë me vëllezërit e tij, ka 
ndërtuar një kullë të re model, bazuar në 
traditën popullore, me gur të gdhendur e 
çati alpine. 

Nuk dua të përmend disa raste që di, 
sepse Skënderi me modestinë që e karak-
terizon nuk tregon, por ato janë të shum-
ta, kur ka ndihmuar e ndihmon me vlera 
materiale e monetare njerëzit në nevojë, 
për shkollim, për të përballuar sëmundje 
e vizita mjekësore, për punësim e strehim, 
për viza e pasaporta e të tjera raste (pa i 
përmendur as pa u vetëmburrur). 

Veprimtaria dobiprurëse nuk ka të 
ndalur: kur po përfundoja këtë shkrim, 
organizon në Londër: “Nata e Nikaj-
Mërturit”-këtë treveze vlerash patriotike e 
artistike, me bashkatdhetarë e të tjerë, ku 
bien në sy, përvecc moshave më të rritura, 
edhe shumë rini, të veshur me uniforme 
tradicionale, që manifestojnë artin buri-
mor e bashkëkohorë të origjinës dhe jo 
vetëm. 

Mund të shkruash gjatë për këtë njeri 
me shumë vlera, por e di, se edhe me kaq 
sa thashë, do ta “ha” një vërejtje e qortim 
shoqëror. 

Kjo demokraci e këto mundësi që na 
u krijuan, në themel të të cilave qëndron 
puna e ligji, uroj të na shërbejnë pozi-
tivisht, në shërbim të familjeve tona, të 
vendlindjes, të frymës atdhedashëse e 
civilizimit perëndimor. 

Gjatë qëndrimit tim për festat e fund-
vitit në Firence të Italisë, kryeqendrën e 
artit dhe kulturës italiane e botërore, aty 
ku gërshetohen mrekullitë e natyrës me 
talentin e Mjeshtreve të Mëdhenj të Ril-
indjes Italiane: DaVinçi, Mikelanxhelo, 
Aligieri, e shumë e shumë të tjerë, pata 
nderin dhe privilegjin që me ndërmjetësi-
në e mikut tim të mrekullueshëm z. Danjel 
Çuni, të njihem me një tjetër mik, po kaq 
të nderuar, me z. Bahri Vulashi, një shq-
iptar nga Ana e Malit në Shkodër, i emi-
gruar prej vitesh me familje në Itali dhe 

për këtë i jam shumë mirënjohës Danjelit, 
pasi me miq të tillë është kënaqësi të rrish 
e të bisedosh. 

E quaj veten të privilegjuar që u gjenda 
mes tyre, duke shijuar këtë mikpritje vël-
lazërore, të veshur me qytetari e bujari të 
pashoqe dhe me aromën e bukës me zem-
rën e bardhë shqiptare.

I befasuar nga ky takim kaq shoqëror 
nga kjo surprizë e bukur, falënderoj nga 
zemra secilin për gjithçka të këndshme 
që rezervuan për mua nga koha dhe an-
gazhimet tyre. Ky takim dhe kjo pritje kaq 

bujare më nxitën të shkruaj dhe përcjell 
për lexuesin këtë krenari shpirtërore që na 
bashkon gjithmonë ne shqiptarët, sa herë 
rrimë me njëri-tjetrin. 

Djaloshi nga Shqipëria, djali i z. Bahri 
Vulashi, shkodrani Lulëzim Vulashi, një 
bukëpjekës profesionist, një biznesmen 
i suksesshëm, një sipërmarrës, por dhe 
një bamirës i gatuar me virtytin e bujarisë 
me përshëndetjen tipike të sofrës shqip-
tare: “Bukë e krip e zemër t’ bardhë” të 
mirënjohur në mbarë Firencen e më gjerë 
si “Pane Amore Fantazia”, një emërtim i 

Restorantit të tij, i pa dëgjuar për kohën 
dhe vendin, por i vërtetë, siç më thanë kur 
ma prezantuan: “Njihu me këtë biznes-
men shqiptar që jep bukë falas në Itali, 
njihu me shprehjen tipike që ai përdor për 
të shprehur bujarinë e tij: Ma do shpirti të 
shoh njerëz të lumtur”. 

Me këtë djalë kaq fisnik e zemërbard-
hë, kishin pse të krenoheshin prindërit 
e tij, por dhe të afërmit e dashamirët që 
mburreshin me të dhe shoshnin: “Na ka 
bërë krenar”.  

Miqtë e mi gjatë bisedës më 

Bukëpjekësi me zemër të madhe
Mjeshtër në profesion, biznesmen dhe bamirës. 

Ky është shqiptari Lulëzim Vulashi, qytetar model në Firence të Italisë.

treguan emocionet që kanë për-
jetuar kur Kryetari i Bashkisë së 
qytetit të Firences,  z. Nardella i 

kishte akorduar z. Lulëzim Vulashi titul-
lin e lartë “Qytetar Nderi” me motivacion 
nderi dhe respekti për humanizmin e tij 
të rrallë. 

I mahnitur nga arritjet e këtij djaloshi 
të palodhur, tek shijoja gatimet tradicio-
nale në restorantin e tij, arrita të përjetoja 
dhe shijoja suksesin e bujarisë së pashoqe 
të këtij shqiptari zemërmirë që kishte bërë 
emër në tokë të huaj. 

Djaloshi Lulëzim Vulashi cilësohej si 
një nga shqiptarët më të suksesshëm, i cili 
me pasionin dhe vullnetin e tij të mirë, 
kishte arritur majat në fushën e gastrono-
misë në Itali, ku krahas punës për zhvil-
limin e biznesit, kishte bërë edhe shumë 
akte bamirësie deri edhe duke ofruar ush-
qim falas për shtresat në nevojë, veçanër-
isht në përudhen e pandemisë. 

Si shumë familje shqiptare edhe familja 
e Lulit ka sakrifikuar gjithçka të investuar 
ndër vite në Shqipëri dhe është larguar 
për një  jetë dhe të ardhme më të mirë.

Kështu, si shumë të rinj shqiptar, në 
shtator të vitit 1996 edhe djaloshi ad-
oleshent, Lulëzim Vulashi u bë pjesë e 
aventurës së rrezikshme të emigrimit, në 
një kohë shumë të vështirë që përjetonte 
Shqipëria.

Ky djalosh i burrëruar para kohe, arriti, 
jo vetëm të ambientohet në tokën italiane, 
por dhe të krijojë premisat për të tërhequr 
pranë vetes familjen e tij. Ishte vetëm 16 
vjeç, por me guxim dhe vizion për të ar-
dhmen e tij.

Me të ardhur në Firence ky djalosh i 
apasionuar pas arkitekturës, ëndërronte të 
vazhdonte studimet e larta në këtë degë, 
duke qenë se edhe vetë qyteti i Firences 
shquhej për vlerat e tij.

Me gjithë përpjekjet dhe dëshirën për 
ta realizuar këtë ëndërr të tijën, kushtet 
ekonomike dhe vështirësitë sociale nuk 
ia mundësuan, prandaj u detyrua të fil-
lojë punë. Tradita italiane e gastronomisë 
që ngrinte në piedestal binomin “Pane e 
vino”, me të cilën u dashurua edhe Luli 
nga Shkodra, e nxiti atë drejt një sipër-
marrje të madhe që konkludoi me hapjen 
e një restoranti dhe një furrë buke njëko-
hësisht. 

Suksesi të pasuron xhepin, por shpir-
tin ta pasuron bujaria, thoshte Luli një 
fjalë të urtë, tek shpjegonte se si e ndjente 
kënaqësinë shpirtërore nga bekimet e 
njerëzve në nevojë, që ushqeheshin nga 
bujaria e zemrës së tij. 

Është vërtetë kosto të dhurosh bukë 
falas, shprehej Luli kur e pyesnin, por 
kjo është më e pakta që mund të bëj për 
këtë vend e këta njerëz që më pritën 
krahëhapur, sepse këtu u mbusha 
me shpresë, ku gjeta punën. Ky vend 
më siguroi të ardhmen, thotë ai me 
mirënjohje.       

Fillimisht kur hapëm dyqanin, shumi-
ca e miqve të mi ishin në krizë të thellë 
ekonomike aq sa shpreheshin se kishin 
frikë të bëheshin me fëmijë. Frikësisë tyre 
Luli iu përgjigjej “Janë kohë të vështira 
vëllezër, ndaj bëni fëmijë se bukën do ua 
jap unë”. 

Kjo gjendje u bë shpresëdhënëse, sido-
mos për emigrantët shqiptarë, por edhe 
për italianët e thjeshtë që ishin nevojtarë. 

Kjo ishte arsyeja, tha Luli, që më shty-

ri të jepja sa munda nga vetja për bash-
këvëllezërit e mi e jo vetëm, se ashtu si 
ne, kishte plot emigrantë të kombësive të 
tjera, por edhe vendas. 

Fillimisht nga të ardhurat e bizne-
sit ofruam ndihmë për nënat shtatzëna, 
familjet me fëmijë deri gjashtë muajsh 

dhe ato më në nevojë, pastaj sa më shumë 
rritej biznesi aq më shumë zgjerohej 
mundësia për tu dhënë ndihmë edhe të 
tjerëve.

Ajo që Lulit i ka dhënë forcë në gjithë 
këto vite në “Pane Amore Fantazia” ka 
qenë puna e tij për prodhimin e atyre 
produkteve, por që ka arritur të kthe-
het në një shkollë që ta bëjë krenar dhe 
t’i thotë Botës se edhe ne jemi të mirë në 
këtë fushë.

Një shqiptar model nga i cili mund të 
krenohemi të gjithë ku siç thoshte Nënë 
Tereza, “Ne nuk mund të bëjmë gjëra të 
mëdha, por gjëra të vogla me dashuri të 
madhe” dhe unë pa frikë mund të them se 
Lulëzim Vulashi është shembulli i gjallë i 
kësaj fjale të urtë. 

Ky biznesmen që çdo gjë e ka arritur 
me një vullnet e pasion të jashtëzakon-
shëm, ka edhe momente që me respekt 
kujton edhe ngjarje të veçanta ku e ndjen 
veten të nderuar dhe të respektuar.

Ai kujton me respekt ish Kryeministrin 
Renci, një fjorentin i thekur, i cili vinte në 
“Pane Amore Fantazia”, shijonte prodhi-

met, madje për këtë ka shkruar edhe një 
letër përgëzimi për arritjet dhe sukseset e 
Lulit.

Ky lokal është i vogël, por me zemër 
të madhe. Është në një nga rrugët më të 
bukura të Firences dhe një pikë e rëndë-
sishme referimi për shqiptarët që mblid-
hen aty dhe që janë të pasionuar për ga-
timet shqiptare dhe italiane, të cilat: “E 
kush i bën më mirë se Luli”.

Luli është i lidhur shumë me Shq-
ipërinë, sepse para se të bëhej i njohur 
me “Pane Amore Fantazia”, ishte një 
ndër të parët që organizonte koncerte 
me këngëtarë shqiptarë që i sillte në Itali. 
Kënga e bukur shqiptare kishte aromën e 
bukës sonë tradicionale që Lulëzim Vu-
lashi jo vetëm e prodhonte, por edhe e 
bekonte me zemrën e tij të bardhë.

U largova i mrekulluar me besimin se 
njerëz të tillë na mbushin me optimizëm 
për ta merituar emrin e denjë “SHQIP-
TAR”!

Ramazan Çeka, 
Firence - Itali, Janar 2023

Pjeter GERAJ, rapsodi i veçantë

Pjeter Mark Rrustemi- GERAJ lindur 
në fshatin Toplanë, me 2 shkurt 1934, i 
biri i Markut e i Prendës, në një familje me 
tradita të njohura në zonën e Dukagjinit.

Pjetri pati vështirësi në moshën e 
rritjes, se pa mbush moshën 1 vjeç mbeti 
jetim, se baba i tij, Marku u nda nga jeta; 
ndërsa nëna shkoj në gjini, sipas traditave 
të kohës. Pra, Pjetri u rrit nga axhët Gjini, 
Ndoka e Pali, të cilët me familjet e tyre i 
kane treguar një përkujdesje të  veçantë. 
Përkujdesja e tyre e shkëlqyer, mësimet e 
tyre i prinë në gjithë jetën e tij.

Shkollën fillore e kreu në fshatin To-
planë, ndërsa  atë 7 vjeçare e të mesme të 
përgjithshme,  në qytetin e Shkodrës.

Me 10 nëntor 1953 deri me 11 nëntor 
1956 mobilizohet ushtar 2 vjeçar, në Ko-
rçë, në detyrën e korrierit të batalionit. 

Në vitin 1954, në ushtri është pranuar 
anëtar i PPSH dhe ka qene anëtar i saj deri 
në vitin 1974, i cili në ketë vit është për-
jashtuar nga radhët e saj, për mos deklari-
min e dajave, Gjokë Vocrri e Mark Ndue 
Prendi, me qëndrim jo të mirë politik.

Nuk është angazhua në asnjë parti tjetër 
politike e as në shoqëri  të tjera, përveçse 
është Anëtar i Shoqatës Atdhetare “Du-
kagjini”, që në themelimin e saj dhe për 
kontribut në realizmin e misionit të saj 
është nderuar me titull nderi: “Mirënjohja 
e Shoqatës Atdhetare Dukagjini”, me nr. 
238, me 15 dhjetor 2017.

Në muajin mars 1957  është veshur në 
policinë e qytetit Shkodër dhe punoi deri 
në muajin shtator 1959.

Në vitin 1960 vijon punën në SMT-
Shkodër, në detyrën e llogaritarit.

Në muajin mars 1962 deri në muajin 
nëntor 1969 vishet në ushtri; me detyre 

nënoficer në Shkodër, në një pjese kohe 
magazinier dhe pastaj llogaritar armatimi 
në Brigadën e Këmbësorisë, në Vau Dejës. 
Në ketë vit, me kërkesën e tij lirohet nga 
ushtria dhe vijon punën në SMT, në fillim 
në  detyrën e specialistit të ndërtimit dhe 
më vonë në detyrën e përgjegjësit të inves-
timeve të SMT-s deri në vitin 1992, muaji 
prill. Gjate kohës së punës në SMT, në 
kohen e tërmetit të vitit 1979, është cak-
tuar në detyrën e drejtuesit të eliminimit 
të pasojave të tërmetit për lagjen “Manush 
Alimani’, “10 Korriku’, “Ndoc Mazi”, “Tre 
heroi’, “Perlat Rexhepi”, “Tomë Kola” dhe 
“Skënderbeu”.

Në ketë punë është dalluar dhe është 
dekoruar.

Në vitin 1958 pasaportizohet në qyte-
tin e Shkodrës dhe po në ketë vit krijon 
familjen duke u martuar me Gala Ram 
Geraj, bijë nga Malësia e Madhe, rastësi 
e  veçantë edhe Gala ishte rritë jetime. Me 
Galen patën tre fëmijë, dy djem e një vajzë:

Genci, i datëlindjes 1962, i martuar dhe 

ka tre vajza, është me  banim në Bruksel;
Rita, e datëlindjes 1965, e martuar dhe 

ka një djalë dhe banon në Bruksel;
Tushi, i datëlindjes 1968, jeton në Bel-

gjike. Në moshën e re ka qene rapsod me 
emër për Shkodrën. Madje në festivalin  e 
ushtrisë, në muajin korrik të vitit 1955, ka 
bere një këngë për Traktatin e “Varshavës” 
e ka kënduar me çifteli, është vlerësuar me 
vendin e pare.

Në vitin 1959, me ardhjen e Nikita 
Hrushovit në Shkodër, ka thur një këngë 
kushtuar miqësisë me BRS dhe e ka kën-
duar me çifteli.

Në vitin 1965, me rastin e 10 korri-
kut, shkroi një këngë, të cilën e këndoi 
me çifteli dhe për ketë e publikuan në re-
vistën “10 Korriku”. Pjetri ka thur shumë 
rapsodi dhe novela. Për ketë, deri tani  i ka 
botuar në dy vëllime:

1-“Rapsodi të shpirtit tim”, në vitin 
2014;

2- “Rikthim shpirtëror”, në vitin 2019
Pjeter Geren e kemi edhe në Shkodër, 

por më shumë qëndron te fëmijët, në 
Bruksel

Ndue Sanaj

Pjeter Geraj, në rikthim shpirtëror

Mirash NDREZAJ - 1926

Në piedestalin e njerëzve të shquar 
dhe vizionarë të zonës së Dukagjinit, pat-
jetër është dhe Mirash Zef Ndrezaj, që në 
përmbushjen e dekadës së dhjetë të jetës 
së tij, e kemi me plote shëndet të mirë, që 
meriton një vend të veçantë nderi si mis-
ionar, si mësues e humanist i talentuar i 
arsimit shqiptar. Ai është një figurë mad-
hore dhe shumëplanëshe e zonës së Du-
kagjinit, që ka bërë emër me vlerat dhe 

kontributin e tij njerëzor, si qytetar, si më-
sues dhe intelektual, duke spikatur gjatë 
gjithë jetës së tij, kudo që punoi e shërbeu 
u dallua për cilësi të rralla e veçanërisht si 
mësues misionar, në shërbim të formimit 
dhe edukimit të brezit të ri në vendin e tij. 

Mirash Ndrezaj si personalitet arsim-
dashës i shkollës sonë kombëtare meriton 
mirënjohjen e shoqërisë dhe të brezave të 

ardhshëm. 

Kush është Mirash Ndrezaj? 
Mirash Ndrezaj lindi më 14 Gusht 1926 

në fshatin Vuksanaj të krahinës së Shalës, 
i biri i Zef Shytanit e Zojë Palit (Zoja e 
bija e Pal Ukës në fshatin Toplanë), në një 
familje me rrënjë të thella patriotike e at-
dhetare. 

Familja Ndrezaj ka rrënjë të thella pa-
triotike e atdhetare, mikpritëse dhe pu-
nëtorie. Baba i Mirashit, Zef Shytani ka 
qenë një burrë patriot dhe atdhetar, i cili 
ka marrë pjesë aktivisht me bashkëkohësit 
e tij, në të gjitha lëvizjet e zonës dhe me 
gjerë për pavarësi dhe liri. Zef Shytani 
bashkë me kushëririn Mark Preka njihen 
si burra mikpritës, punëtorë dhe shpijanik. 

Bashkëshortët, Zef e Zojë Ndrezaj patën 
tetë fëmijë, ata kishin gjendje të mirë eko-
nomike, kjo ndikoi shumë në mundësimin 
e shkollimit të fëmijëve të tyre, megjithëse 

të pashkolluar vetë, 
ata e kishin kuptuar 
vlerën e shkollës 
dhe duke njohur 
zgjuarsinë e fëmi-
jëve të tyre, ven-
dosën që Mirashin 
dhe Gjonin t’i arsi-
monin. 

Mirashi, shkol-
lën fillore e mba-
roi në Kodër 
Shëngjergji në 
qendër të N/ 

prefekturës së Dukagjinit, me rezultate 
të shkëlqyera. Dy vite pas përfundimit 
të shkollës fillore, filloi mësimdhënien si 
mësues në fshatin Lotaj të Shalës. 

Mirashi, që në moshën 17 vjeç  është 
rreshtuar në lëvizjen Nacionalçlirimtare, 
për çlirimin e atdheut, duke dhënë një 
kontribut të çmuar për çlirimin e vendit. 

Ushtrinë e mbaroi në Divizionin e 

Mbrojtjes Popullore, i cili u shqua për 
cilësi të veçanta. Pas përfundimit të ush-
trisë filloi studimet në Normalen e Elbasa-
nit dhe e përfundoi me rezultate të larta. 
Shkollën e mesme e mbaroi në Tiranë me 
rezultate të shkëlqyera. 

Pas studimeve Mirash Ndrezaj u mar-
tua me Zojë Preka (Kola) Ndrezaj, e bija e 
Prek Gjeloshit të fshatit Lekaj të Shalës, që 
rrjedh nga një familje me vlera patriotike 
dhe atdhetare. 

Bashkëshortët, Mirash dhe Zojë patën 
tetë trashëgimtarë, shtatë vajza dhe një 
djalë, të cilët i shkolluan në profesione të 
ndryshme, si: në ekonomi, mësuesi, vet-
erinari, e të tjera profesione. 

Djali i Mirashit, Sokoli me bash-
këshorten Bardha (Vojvoda) Ndrezaj 
kanë tre trashëgimtarë, Jozefin, Julianin 
dhe Agustinin, të cilët kanë mbaruar arsi-
min e lartë në profile të ndryshme. 

Mirashi, pas mbarimit të studimeve 
në Tiranë, u emërua mësues në shkollën 
e fshatit Xhan të krahinës së Pultit, në të 
cilën punoi disa vite. 

Nga shkolla e Xhanit u transferua për 
nevoja të arsimit në shkollën e fshatit To-
planë. Nga shkolla Toplanë u transferua 
në shkollën e fshatit Palaj-Shosh. 

Në vitin 1962 mbaroi Institutin e Lartë 
Pedagogjik në Shkodër, në degën Bio- Kimi. 

Gjon Ndrezaj, i vëllai i Mirashit, ka 
qenë i shkolluar në fushën ekonomike, 
punoi si magazinier qendror në vepra të 
mëdha, në Vau i Dejës, Fierzë e Koman, 
dhe gjatë gjithë jetës së tij është shquar për 
punë korrekte dhe serioze. 

Mirashi, ishte ndër mësuesit e parë 
të zonës së Dukagjinit, ai punoi me disa 
mësues të nderuar, bashkëkohës, si: Gjin 
Kolë Avdia, Mhill Lekë Cama, Ndue 
Qerim Quku e të tjerë, të cilët punuan 
në disa shkolla të zonës së Dukagjinit me 
përkushtim dhe profesionalizëm. 

Mirashi punoi në shumë shkolla të Du-

kagjinit: në fshatin Lotaj, Xhan, Toplanë, 
Palaj, Ndrejaj, Abat dhe në fshatin Vuk-
sanaj, ku mbylli profesionin e tij. 

Mirashi ka një karrierë të gjatë si mis-
ionar i përkushtuar i mësimdhënies, ai 
shërbeu me devocion si mësues për 43 
vite me radhë, duke nxjerrë 43 breza të 
rinjsh në jetën shoqërore. 

Mirashi, gjatë karrierës së tij, zë një 
vend të veçantë në shoqëri,  me misio-
nin fisnik të mësuesit, duke kryer dety-
ren me autoritet,  me kompetencë pro-
fesionale pedagogjike dhe psikologjike. 
Ai kishte formim të shkëlqyer, vullnet të 
shenjtë, ide të qarta, mendësi të dobishme 
dhe botëkuptim të gjerë e me vlera, për 
formimin dhe edukimin e fëmijëve dhe 
brezit të ri si fidanishtja e së ardhmes. Në 
cilësinë e mësuesit u shqua për korrektësi 
dhe bashkëpunim me kolegët, prindërit 
dhe nxënësit, për të çuar përpara detyrën 
e tij fisnike, gjatë gjithë veprimtarisë së 
tij, mbajti gjithnjë parasysh të mirën e 
përbashkët të nxënësve për formimin dhe 
edukimin e tyre, të cilit i përkiste, duke 
ofruar zgjidhje të drejtë dhe profesionale. 
Si ekspert i dijes në fushën e arsimit, ka 
dhënë kontribut të jashtëzakonshëm në 
zonën e Dukagjinit e më gjerë, si analist 
në mësimdhënie, edukim dhe formim të 
nxënësve, është shquar për paanshmëri, 
qëndrime të drejta dhe i pandëshkueshëm 
nga interesi i momentit. 

Mirash Zef Ndrezaj është vlerësuar nga 
opinioni publik si, “Zëri i së vërtetës”, 
“Standardi i gjykimit”, “Thelbësisht tek-
nokratik i paanshëm dhe i pavarur”, “Pro-
fesionist i dobishëm”.

Kryesia e Shoqatës Atdhetare “Du-
kagjini”, me rastin e 100 vjetorit të arsimit 
në Dukagjin, e ka nderuar me titullin 
“100 vjet arsim e kulturë në Dukagjin”, me 
vendim nr. 235, me 7 shtator 2017.

Mësues Mirashit i urojme dhe dekada 
të tjera me plotë shëndet!

Ndue Sanaj e Pal Shkëmbi

Mësuesi veteran, Mirash Zef Ndrezaj

Prindërit e Mirashit, Zef Shytan Ndrezaj e   
Zojë Pal  Ndrezaj

Bashkëshortët Zojë e 
Mirash Ndrezaj

VLERËSIM

Nga Peter Elia
Duke ecur nëpër luginat e gjelbra dhe 

livadhet me lulet e egra, nën rrezet e diel-
lit flakërues, me Alpet Shqiptare të grira 
me armë zjarri që ngrihen lart, u mahnita 
nga pamja e plotë e këtij peizazhi. Ndryshe 
nga vendpushimet më të famshme alpine të 
Evropës, nuk kishte hotele apo ashensorë. 
Duke u shtrirë nga Shqipëria Veriore në 
Kosovën jugore dhe në verilindje të Malit të 
Zi, Alpet Shqiptare njihen më mirë me em-
rat e tyre vendas shqip (Bjeshkët e Nëmuna). 
Megjithatë, pyetja se si këto shpate gëlqerore 
të dhëmbëzuara e morën emrin e tyre të 
pazakontë, mbetet një mister.

Sipas legjendës lokale, djalli shpëtoi nga 
ferri dhe krijoi karstet e thepisura akullnajore 
në një ditë të vetme të keqe. Disa thonë se 
emri i alpeve rrjedh nga një grua që mallkoi 
malet kur po ecte nëpër to me fëmijët e saj në 
një ditë të nxehtë dhe nuk mund të gjente ujë. 
Të tjerë pretendojnë se ushtarët sllavë u dha-
në maleve emrin e tyre ndërsa përpiqeshin 
të marshonin nëpër to. Në një farë mënyre, 
historia e çuditshme e origjinës së alpeve 
shqiptare është diçka si një metaforë për Shq-
ipërinë në tërësi.

E quajtur prej kohësh “enigma e Evropës” 
nga autorët e librave dhe guidat e udhëtimit, 
Shqipëria është ndoshta vendi më i keqkup-
tuar në Evropë. Gjuha e saj është një anom-
ali semantike pa asnjë afrimitet me familjen 
gjuhësore indo-evropiane. Pas Luftës së Dytë 
Botërore, sundimtari autoritar Enver Hoxha 
e mbylli efektivisht kombin malor nga bota e 
jashtme për katër dekada. Ndaloi fenë (duke 
e bërë atë kombin e parë ateist në botë), 
ndaloi udhëtimet. Gjatë Luftës së Ftohtë, 
Hoxha e bindi kombin se pjesa tjetër e botës 
donte të përmbyste shtetin e tyre komunist, 
kështu që ai e mbushi vendin me deri në 500 
000 bunkerë betoni që njerëzit të fshihen në 
rast sulmi.

Çuditërisht, bastioni komunist nuk ishte 
kurrë pjesë e Bllokut Lindor dhe që nga 
tranzicioni i tij në demokraci në vitin 1991, 
nuk ka qenë kurrë anëtare e NATO-s (nga 
viti 2008, është anëtare e NATO-s-shënimi 
im) apo e Bashkimit Evropian. Në vend 
të kësaj, ajo ekziston si një lloj paradoksi 
kontinental: është një nga dy vendet e vetme 

me shumicë myslimane në Evropë (së bashku 
me Kosovën fqinje). Më shumë shqiptarë 
jetojnë jashtë vendit (afërsisht 10 milionë) 
sesa në të (2.8 milionë). Për dekada, pak ud-
hëtarë dinin asgjë për plazhet e arta të Shq-
ipërisë, malet e egra dhe rrënojat romake dhe 
otomane. Por në vitet që kur kombi ballkanik 
u hap me kujdes ndaj botës, ai ka tërhequr 
udhëtarët e etur për të zbuluar një nga qoshet 
e fundit të egra dhe më pak të eksploruara të 
Evropës. Një nga projektet e tij më të guxim-
shme në kujtimet e fundit është Majat e Ball-
kanit: një shteg rrethor ecjeje 192 km që lidh 
Shqipërinë, Malin e Zi dhe Kosovën përmes 
një sërë shtigjeve që shtrihen në Bjeshkët e 
Nëmuna.

Vizioni për këtë projekt ndërkufitar erdhi 
në vitin 2013, por rrënjët e tij shkojnë shumë 
më larg. Shumë shqiptarë dhe kosovarë i 
referohen marrëdhënies së tyre të ngushtë 
si “një komb, dy shtete”, siç theksohet në slo-
ganin popullor shqiptar “jemi një”. Në fakt, 
93% e kosovarëve janë etnikisht shqiptarë 
dhe flasin shqip. Kosova (më parë pjesë e 
Serbisë) dhe Mali i Zi u inkorporuan në Ju-
gosllavinë e sapoformuar në vitin 1918, por 
shpërbërja e vendit në vitin 1992 shkaktoi 
një seri konfliktesh të ashpra etnike, pasi 
Serbia dhe Mali i Zi janë kryesisht ortodoksë 
të krishterë. Në vitin 1999, sulmet ajrore të 
NATO-s i dhanë fund një lufte mes shqip-
tarëve të Kosovës dhe serbëve. Kosova për-
fundimisht fitoi pavarësinë në vitin 2008, por 
tensionet përgjatë këtyre kufijve vijuan.

Për të mësuar më shumë për Shqipërinë, 
vendosa të ecja në turr pesë-ditor, 59 km të 
shtegut nga fshati shqiptar Valbonë në fsha-
tin Theth. Aventura ime filloi në kryeqytetin e 
Shqipërisë në aeroportin e Tiranës, ku guidat 
e mia (Mendi nga Shqipëria dhe Agon nga 
Kosova) më përshëndetën me buzëqeshje 
dhe më njohën me një duzinë alpinistë të 
tjerë nga Britania, Gjermania dhe Zelanda e 
Re që u formuan grupi ynë.

Pas një udhëtimi katër orësh në veri, ar-
ritëm në liqenin e Komanit, një rezervuar i 
madh smerald-jeshile mbi lumin Drin.

Për të hyrë në Bjeshkët e Nemuna, hipëm 
në një traget të vjetër për një kalim tre-orësh 
në Luginën e Valbonës, ndërsa shqiponjat 
ngriheshin lart - lart.

Ne shëtitëm përgjatë lumit të kristaltë të 
Valbonës përmes një pylli të lashtë ahu të 
mbushur me luleshtrydhe dhe manaferra të 
ëmbla, të egra që ndalova për t’i shijuar.

Pas tre orësh, bujtinat tona u shfaqën: 
një koleksion kasollesh përballë Bjeshkëve 
të Nemuna, të cilat dilnin drejt qiellit me 
mprehtësinë e dhëmbit të një krokodili.

Mustafa, një ish bari, i drejton kasollet me 
dy djemtë e tij dhe e pyeta pse hoqi dorë nga 
bariu për të drejtuar një bujtinë.

“Në punën time të mëparshme, kisha 
shumë udhëtarë dhe shëtitës që rrinin me 
mua, por kurrë nuk kam marrë para. Një bari 
nuk kujdeset vetëm për kafshët, por edhe për 

njerëzit”, tha ai.
Më vonë, Mendi shpjegoi se Mustafa 

kishte aq shumë miq, që kishin qëndruar një 
natë, saqë ai e bindi të ndryshonte vendin e 
punës.

Kështu, Mustafa përdori kursimet e tij, 
ndërtoi më shumë bujtina dhe që atëherë i 
është përkushtuar kujdesit për udhëtarët me 
kohë të plotë.

Të nesërmen në mëngjes, një ngjitje e butë 
dy-orësh na pa të arrijmë majën e malit Tre 
kufiri (2,366 m).

Këtu, kufijtë natyrorë të Shqipërisë, 
Kosovës dhe Malit të Zi u bashkuan në një 
pamje të thepisur panoramike.

Një tabelë e rrahur nga moti na mirëpriti 
në Shqipëri dhe brenda pak minutash, ofrue-
si im i telefonisë celulare më priti në Mal të 
Zi.

Sot, këto shenja janë treguesi i vetëm i ku-
fijve ndërkombëtarë, por nuk ka qenë gjith-
monë kështu.

“Kur isha duke u rritur, bredhja nëpër 
male ndjehej si liri, por lufta do të thoshte 
që nuk mund të shkoja gjithmonë atje”, më 
tha Agoni, ndërsa kaluam një përrua të vrul-
lshëm të ushqyer nga majat akullnajore të 
maleve.

“Kur mbaroi lufta, doja të bëhesha një 
udhërrëfyes ecjeje dhe t’i ndihmoja fëmi-
jët në qytetin tim (Gjakovë afër kufirit me 
Shqipërinë) të eksplorojnë atdheun e tyre të 
bukur” – gjë që tani është e mundur që nga 
prezantimi i këtij shtegu.

Në vitin 1998, kur Agon ishte 13 vjeç, ba-
bait të tij iu desh të mbronte familjen nga for-
cat jugosllave që vinin nga Serbia dhe Mali 
i Zi, ndërsa tensionet u ngritën midis shq-
iptarëve etnikë, serbëve etnikë dhe qeverisë 
jugosllave.

“Ne ishim të frikësuar, askush nuk po vinte 
për të ndihmuar … ne duhej të mbroheshim”.

Agoni papritmas u bë shumë emocional 
për të folur për atë që ndodhi më tej.

Kjo histori është e pashmangshme përg-
jatë gjurmës, pak pasi në një shteg të vetmuar 
mes fshatrave të barinjve, ai tregoi një me-
morial kushtuar tre pjesëtarëve të Ushtrisë 
Çlirimtare të Kosovës të vrarë atje nga forcat 
serbe.

Ne kaluam në Mal të Zi përmes shkëm-
binjve të mbuluar me myshk në ujërat akull-
najore të liqenit të Hridit, sipërfaqja e tij e 
qetë, e ngjashme me xhamin, që pasqyron 
bredhin me gjemba dhe pisha që e rrethojnë.

Ndërsa dielli i pasdites dilte nëpër tendën 
me gjemba, ne zgjodhëm ngadalë rrugën 
drejt tatëpjetë.

Papritur, akomodimi ynë u shfaq në një 
hapësirë idilike që na lejoi të shihnim pamjet 
mbresëlënëse të malit Bogiçevica.

Ballkani është i famshëm për mikpritjen e 
tij – dhe për servirjen e porcioneve bujare të 
ushqimit.

Mikpritësit tanë në fshatin Babino Polje 
ishin Mihajlo dhe Jelena, një çift i martuar.

Ndonëse Mihajlo ishte krenar për gjizën e 
tij të bërë në shtëpi dhe reçelin e kumbullës, 
Jelena përgatit të gjitha vaktet e tyre.

Ata janë të dy të krishterë ortodoksë dhe 
Jelena shpjegoi se Babino Polje ishte relativ-
isht paqësore deri në vitet 1990.

“Politikanët tanë donin një konflikt dhe e 
bënë fenë problem”, tha ajo.

“Po të ishte ndërtuar kjo rrugë 30 vjet më 
parë, ndoshta nuk do të kishte pasur luftë. 
Gjurma e Majave të Ballkanit u ofron shpresë 
bashkësive tona”.

Akomodimet përgjatë shtegut variojnë 
nga shtëpitë e lëmuara deri te kasollet e 
thjeshta, dhe në fshatin e vogël shqiptar të 
Doberdolit, afër kufirit me Malin e Zi dhe 
Kosovën, dushet e ftohta dhe tualetet e ban-
imit janë normë.

Margarita ndihmon në drejtimin e bujti-
nës në Doberdol.

Duke pirë kafe, ajo shpjegoi se është mjaft 
e vjetër për të kujtuar se kur fshati ishte ko-
munist.

Ajo kujtoi gjithashtu varfërinë gjymtuese 
dhe paranojën e lidhur me regjimin e Hox-
hës.

“Jeta ishte e vështirë, por arratisja nuk 
ishte kurrë një opsion për mua. Nëse auto-
ritetet e zbulonin, familja ime do të ishte në 
burg, ose më keq”.

Në ditën tonë të fundit u nisëm për udhët-
imin tonë më të pritur drejt kullave ikonike 
karstike të Karanfilit (2,461 m).

Gjeologu francez Ami Boué e përshkroi 
këtë pjesë të Bjeshkëve të Nemuna si “varg-
malin më të pashpjegueshëm, më të paarrit-
shëm dhe më të egër në Ballkan”.

Ne u ngjitëm, duke përshkuar me shkath-
tësi një kreshtë të ngushtë përpara se të ar-
rinim majat binjake, të cilat ofronin pamje 
spektakolare të majave gëlqerore dhe luginës 
së Grebajës.

Në majë, ne mund të merrnim Bjeshkët e 
Nemuna me gjithë lavdinë e tyre. Vargu mal-
or i ngjante një fortese të ndaluar.

Ecim në Theth, një fshat shqiptar i rrethu-
ar nga kullota të gjelbra dhe male imponuese, 
përrenjtë e ftohtë malorë të të cilëve rridhnin 
nën ura osmane me gunga.

Në fillim të viteve 1900, udhëtarja angleze 
Edith Durham shkroi për fshatin:

“Mendoj se asnjë vend ku jetojnë qeniet 
njerëzore nuk më ka dhënë një përshtypje të 
tillë të izolimit madhështor nga e gjithë bota”.

Nëse Shqipëria është enigma e Evropës, 
ecja në këtë shteg më ndihmoi të kuptoja 
shumën e pjesëve të saj.

Duket se ky ish-shtet totalitar, i cili dikur 
u përpoq kaq dëshpërimisht të mbante botën 
jashtë, po përdor udhëtimin e ngadaltë si një 
mënyrë për të ftuar njerëzit brenda dhe për 
t’u mësuar atyre diçka se si një vend mund të 
shërohet dhe të ndryshojë.

Përgatiti për botim 
Prof. Dr. Zef Gjeta 

BBC: Shqipëria, vendi më i keqkuptuar i 
Evropës. Legjenda e Alpeve!


